
ᒪᐃ 4, 2020 

 

ᑭᖑᓂᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕙᓗᕙ ᐊᕙᑎᓕᕆᔨᑦ) ᖃᐅᔨᓴᕐᓂᖓᓐᓂ 

ᑎᑎᕋᖅᓯᒪᔪᑦ ᑐᓂᔭᐅᓚᐅᖅᑐᑦ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᖁᔨᕗᑦ ᖃᐅᔨᓴᕐᓂᕐᒥᒃ Parks 

Canada’s “Douglas Harbour Shelter” ᐱᔭᕆᐊᖃᖏᒪᑦ ᑎᑎᕋᖅᓯᒪᓂᖓᓂ ᓇᓗᓇᐃᑯᑕᖓ 12, 

ᐊᕕᒃᓯᒪᓂᖓ 12.4.4(a) ᐊᖏᕈᒻᒥ ᐃᓄᐃᑦ ᓄᓇᕗᑕᖅᑎᑕᐅᓯᒪᔪᑦ ᐊᒻᒪ ᑯᐃᓐ ᑭᒐᖅᑐᖅᑎᖓ ᑲᓇᑕᒻᒥ 

(ᓄᓇᕗᒥ ᐊᖏᕈᑦ) ᐊᒻᒪ s. 92(1)(a) ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ 

ᐱᖁᔭᒻᒥ, S.C. 2013, c. 14, s. 2 (NuPPAA). 

 

ᒪᓕᓗᒍ ᑐᒃᓯᕋᖅᑐᑉ ᒪᓕᖕᓂᖓ ᑕᐃᒍᓯᓂᒃ ᐊᒻᒪ ᒪᓕᒐᕐᓂᒃ ᑎᑎᕋᓯᒪᔪᓂᒃᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᓱᒪᕗᑦ ᑐᒃᓯᕋᐅᑦ ᐅᔨᕐᓇᓗᐊᖅᑐᓂᒃ ᐊᒃᑐᐃᓚᖏᒻᒪᑦ ᐃᓄᐃᑦ ᐃᓱᒪᒋᔭᖏᓐᓂᒃ ᐊᕙᑎᒧᑦ ᐊᒻᒪ 

ᐃᓄᓯᕐᒧᑦᖃ ᓄᓇᕗᒥ ᐊᕙᑎᓕᕆᔨᑯᑦ ᑲᑎᒪᔨᖏ ᐊᑐᖁᔨᕗᑦ ᒥᓂᔅᑕᐅᔪᓂᒃ ᓇᒻᒪᒃᓴᖁᑉᓗᒋᑦ ᖃᐅᔨᓴᕐᓂᕐᒧᑦ 

ᐃᓱᒪᓕᐅᖅᑕᐅᓂᑯ ᐅᓂᑉᑲᖓᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓯᒪᕗᑦ ᒥᓂᓯᑕᐅᔪᓂᒃ 

ᐱᓕᕆᐊᓕᖕᓂᒃ ᓇᒻᒪᒃᓴᖁᑉᓗᒋᑦ ᖃᐅᔨᓴᕐᓂᑯᑦ ᐃᓱᒪᓕᐅᓂᕐᒧᑦ ᐅᓂᑉᑲᖅ. 

ᒪᓕᒐᓕᕆᓂᐅᑉ ᐊᕿᐅᒪᓂᖓ 

ᐱᓕᕆᐊᕆᔭᖓᑦ ᑐᕋᕈᑎᖓᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᑕᐅᓯᒪᕗᖅ ᑎᑎᖃᖏᓐᓂ 

12, ᐊᕕᒃᓯᒪᓂᖓᓂ 12.2.5 ᓄᓇᕗᒥ ᐊᖏᕈᒻᒥ ᐊᒻᒪ ᓇᓗᓇᐃᖅᑕᐅᓯᒪᑉᓗᓂ s. 23 ᓄᓇᕗᒥ ᐸᕐᓇᖕᓂᐅᑉ 

ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ: 

ᓄᓇᕗᒻᒥ ᐊᖏᕈᑦ, ᑎᑎᕋᖅᓯᒪᓂᖓ 12, ᐊᕕᒃᓯᒪᓂᖓ 12.2.5: ᐱᓕᕆᐊᕐᒥᖕᓂᒃ 

ᑲᔪᓯᑎᑦᓯᓂᕐᒥᒃ, ᑐᕋᒐᕆᓂᐊᖅᑕᖏ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᖓᓗᒃᑕᖅ 

ᒥᐊᓂᖅᓯᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐅᑉᓗᒥᒧᑦ ᓯᕗᓂᕐᒧᓪᓗ ᖃᓄᐃᖏᑎᐊᖅᑎᑦᓯᓂᕐᒥᒃ 

ᓄᓇᓕᖕᒥᐅᓂᒃ ᓄᓇᓕᖕᓂᒡᓗ ᓄᓇᕗᒻᒥ ᓄᓇᐅᑉ ᐊᖏᕈᑎᖏᑕ ᓄᓇᖁᑎᖓ, ᐊᒻᒪ 

ᒥᐊᓂᖅᓯᓂᕐᒥᒃ ᓄᓇᖁᑎᒋᔭᐅᔪᓂᒃ ᖃᓄᐃᖏᑎᐊᕐᓂᖏᓐᓂᒡᓗ ᓄᓇᐅᑉ ᐊᖏᕈᑎᖏᑕ 

ᓄᓇᖁᑎᖓ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᕐᓂᐊᖅᐳᑦ 

ᖃᓄᐃᖏᑎᐊᕐᓂᖏᓐᓂᒃ ᑲᓇᑕᒻᒥᐅᑦ ᓄᓇᕗᒥ ᓄᓇᐅᑉ ᐊᖏᕈᑎᖏᑕ ᓄᓇᖁᑎᖓ. 

 

ᖃᐅᔨᓴᕐᓂᐅᑉ ᐱᔪᑎᖓ ᓇᓗᓇᐃᖅᓯᒪᕗᖅ ᐊᑕᓐᓂ ᑎᑎᕋᖅᓯᒪᓂᖓᓂ 12, ᐊᕕᒃᓯᒪᓂᖓ 12.4.1 ᓄᓇᕗᒻᒥ 

ᐊᖏᕈᑦ ᐊᒻᒪ s. 88 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᐅᖃᖅᓯᒪᖕᒪᑦ: 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 88: 

ᑭᒡᓕᓯᓂᐊᕐᓂᐅᑉ ᑐᑭᖓ ᐱᓕᕆᐊᕐᒧᑦ ᐃᓱᒪᓕᐅᕐᓗᓐᓂ ᐊᒃᑐᐃᓂᖃᕐᓂᐊᕐᒪᖓᑦ ᐊᕙᑎᒻᒥᒃ 

ᐃᓄᓯᕐᒥᒃ ᐱᕙᓪᓕᐊᓂᕐᒥᒡᓗ ᐊᒻᒪ ᑎᐊᓐᓇᐃᓂᖅᐸᑦ, ᖃᐅᔨᓴᖅᑕᐅᔭᕆᐊᖃᕐᒪᖓᑦ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ… 

 

ᐃᓱᒪᓕᐅᕐᓗᓐᓂ ᖃᐅᔨᓴᕐᓂᕐᒥᒃ ᐅᓂᑉᑲᒻᒥᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᓯᐅᖅᑕᐅᖕᒪᑕ 

ᐃᓱᒪᓕᐅᓕᕐᒧᑦ ᑎᑎᕋᖅᓯᒪᓂᖓᓂ 12, ᐊᕕᒃᓯᒪᓂᖓ12.4.2(a) ᐊᒪ (b) ᓄᓇᕗᒻᒥ ᐊᖏᕈᑦ ᐊᒪ s. 89(1)  

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᐅᖃᖅᓯᒪᖕᒪᑦ: 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 89(1): 

ᐸᕐᓇᐃᔨᒃᑯᑦ ᑕᓯᐅᖅᑕᐅᕆᐊᖃᖅᐳᑦ ᐅᑯᓄᖓ ᐃᓱᒪᓕᐅᑕᐅᓂᐊᖅᑐᓄᑦ ᐊᑐᕆᐊᖃᓕᖅᐸᑕ 

ᐃᓱᒪᓕᐅᕐᓂᖅ, ᖃᐅᔨᓴᓂᒃᐸᑕ, ᐱᓕᕆᐊᖑᓂᐊᖅᑐᖅ ᑲᔪᓯᔭᕆᐊᖃᕐᒪᖓᑦ: 

(a) ᖃᐅᔨᓴᕐᓂᖅ ᐊᑐᕆᐊᖃᕐᒪᖓᑦ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᐃᓱᒪᒋᔭᖓᓐᓂ, 

i. ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕐᓂᐊᕐᒪᖓᑦ ᐊᕙᑎᑉᑎᖕᓄᑦ ᐃᓄᓯᕐᒧᑦ 

ᐱᕙᓪᓕᐊᓂᕐᒧᓪᓗ ᐊᒻᒪ ᓂᕐᔪᑎᓄᑦ ᓄᓇᖁᑎᖏᓐᓄᓪᓗ ᐃᓄᐃᑦ 

ᐊᖑᓇᓱᒍᓯᖏᓐᓄᓪᓗ, 

ii. ᐱᓕᕆᐊᖑᓂᐊᖅᑐᖅ ᐃᓄᖕᓄᑦ ᐃᓱᒪᓗᒋᔭᐅᓂᐊᕐᒪᖓᑦ, ᐅᕙᓗᕙ 

iii. ᐱᓕᕆᐊᖅ ᐃᓚᖃᕐᒪᖓᑦ ᖃᕆᑕᐅᔭᓂᒃ ᐊᑐᕐᓂᕐᒥᒃ ᖃᐅᔨᒪᓇᖏᓗᓂᓗ 

ᓱᓇᒧᑦ ᐊᑐᕐᓂᐊᕐᒪᖓᑕ; ᐊᒻᒪ 

(b) ᖃᐅᔨᓴᕐᓂᖅ ᐊᑐᕆᐊᖃᖏᑐᖅ ᐊᕙᑎᓕᕆᔨᒃᑯᑦ ᐃᓱᒪᓕᐊᖓ ᐊᑐᕐᓗᒍ, 

i. ᐱᓕᕆᐊᖑᓂᐊᖅᑐᖅ ᐊᒃᑐᐃᓗᐊᓚᖏᐸᑦ ᐃᓄᖕᓂᒡᓗ 

ᐃᓱᒪᓗᒃᑎᑦᓯᓂᐊᖏᐸᑦ, ᐊᒻᒪ 

ii. ᐊᕙᑎᐅᑉ ᖃᓄᐃᑐᓂᖓ ᐃᓄᓯᐅᑉᓗ ᐱᕙᓪᓕᐊᓂᐅᑉᓗ ᐊᒃᑐᐃᓂᖓ 

ᖃᐅᔨᒪᔭᐅᒃᐸᓪᓗ ᓇᓗᓇᕐᓂᖓ ᐅᑉᓗᒥᒧᑦ ᐊᑐᒐᐅᓱᖅᑐᓂᒃ ᐊᑐᕐᓂᐊᖅᐸᑦ. 

 

ᑎᑎᕋᖅᓯᒪᕗᖅ ᐊᑕᓐᓂᒃ ᑎᑎᕋᖅᓯᒪᓂᖓ 12, ᐊᕕᒃᓯᒪᓂᖓ 12.4.2(c) ᐊᒪ s. 89(2) ᓄᓇᕗᒥ ᐸᕐᓇᖕᓂᐅᑉ 

ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ ᐱᖃᖅᑎᑦᓯᖕᒪᑦ ᐃᓱᒪᓕᐅᕈᖕᓇᕐᓂᕐᒥᒃ ᐅᕙᓐᓂ 

s.89(1)(a) ᓴᓚᒃᒪᕐᓗᓂ ᐃᓱᒪᓕᐅᕈᑕᐅᔪᒻᒥ s. 89(1)(b) ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ. 

 

ᑎᑎᕋᖅᓯᒪᖕᒪᑦ ᐊᑕᓐᓂ ᑎᑎᕋᖅᓯᒪᓂᖓᑕ 12, ᐊᕕᒃᓯᒪᓂᖓ 12.4.4 ᓄᓇᕗᒻᒥ ᐊᖏᕈᒻᒥ ᐊᒻᒪ s. 92(1) 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᖃᐅᔨᓴᕐᓂᒡᓗᓂ, ᐊᕙᑎᓕᕆᔨᑦ 

ᑎᑎᕋᖅᓯᒪᔪᒥ ᑐᓂᓯᔭᕆᐊᖃᖅᐳᑦ ᒥᓂᔅᑕᒧᑦ. ᐃᓗᓕᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓂᑉᑲᖓᑕ 

ᓇᓗᓇᐃᖅᓯᒪᕗᑦ ᐊᑕᓐᓂ ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ: 

 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 92(1): 

ᐊᕙᑎᓕᕆᔨᑦ ᑐᓂᓯᔭᕆᐊᖃᖅᐳᑦ ᐅᓂᑉᑲᒻᒥᒃ ᒥᓂᔅᑕᒻᒧᑦ ᐃᓗᓕᖃᖅᑐᒥᒃ ᐅᓂᑉᑲᖅᓯᒪᔪᒥᒃ 

ᐱᓕᕆᐊᕐᒥᒃ ᓇᓗᓇᐃᖅᓯᒪᓗᓐᓂ ᑐᕋᒐᕆᔭᖓᓐᓂᒃ ᐅᓂᑉᑲᖅᓯᒪᓗᓂᓗ ᐅᑯᓂᖓ: 

(a) ᖃᐅᔨᓴᒐᐅᔭᕆᐊᖃᖏᑐᖅ ᐅᓂᑉᑲᖅᓯᒪᔪᖅ; 

(b) ᖃᐅᔨᓴᒐᐅᔭᕆᐊᓕᒃ ᐅᓂᑉᑲᖅᓯᒪᔪᖅ; ᐅᕙᓗᕙ 

(c) ᐱᓕᕆᐊᖅ ᐊᕿᒋᐊᓕᒃ ᐅᕙᓗᕙ ᕿᒪᒃᑕᐅᓗᓐᓂ. 

 

ᖃᖓᒥᐊᖅ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓱᒪᓐᓂᖅᐸᑕ ᐱᓕᕆᐊᖑᔪᖅ ᑲᔪᓯᔭᕆᐊᖃᕐᒪᑦ 

ᖃᐅᔨᓴᒐᐅᖏᒥᐊᕐᓗᓐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓱᕈᖕᓇᖅᐳᑦ ᐊᑐᓕᖁᔨᓗᑎᒃ 

ᑎᑎᖃᖏᓐᓂᒃ ᒪᓕᒐᖏᓐᓂᒡᓗ ᐃᓚᐅᖃᑕᐅᓗᑎᒃ ᐊᖏᖅᑕᐅᓯᒪᔪᒧᑦ ᐱᓕᕆᐊᑉ ᑐᒃᓯᕋᐅᑎᖓᓄᑦ ᐅᓇ 

ᒪᓕᒡᓗᒍ ᑎᑎᕋᖅᓯᒪᓂᖓ 92(2)(a) ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ 

ᐱᖁᔭᒻᒥ ᑎᑎᕋᖅᓯᒪᓗᓂ: 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 92(2) 

ᐅᓂᑉᑲᕐᒥ, ᐊᕙᑎᓕᕆᔨᑯᑦ ᐱᖁᔨᔪᖕᓇᖅᐳᑦ 

a) ᐊᑐᓕᖁᔨᓗᑎᒃ ᑎᑎᖃᖏᓐᓂᒃ ᒪᓕᒐᖏᓐᓂᒡᓗ ᐱᓕᕆᐊᕐᒧᑦ ᑲᔪᓯᓂᐊᖅᐸᑦ 

ᖃᐅᔨᓴᒐᐅᖏᒥᐊᕐᓗᓐᓂ. 

ᐱᓕᕆᐊᑉ ᑐᓂᔭᐅᓂᖓ 

ᐅᕙᓂ February 25, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕙᓗᕙ ᐊᕙᑎᓕᕆᔨᑦ) 

ᑐᓂᔭᐅᓚᐅᕐᒪᑕ ᖃᐅᔨᓴᒐᒃᓴᒥᒃ Parks Canada’s “Douglas Harbour Shelter” ᐱᓕᕆᐊᑉ 

ᑐᒃᓯᕋᐅᑎᖓ ᒥᕈᐃᖅᓯᕐᕕᓕᕆᔨᓂᑦ ᑲᓇᑕᒻᒥ ᑎᑎᕋᖅᓯᒪᓂᖓᓂ s. 167 ᓄᓇᕗᒥ ᐸᕐᓇᖕᓂᐅᑉ ᐊᒻᒪ 

ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, S.C. 2013, c. 14, s. 2. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓯᒪᕗᑦ ᐱᓕᕆᐊᕐᒧᑦ ᑐᒃᓯᕋᐅᑦ ᐃᓂᖃᕐᒪᑦ ᐃᓗᐊᓂᑦ Ukkusiksalik ᐊᒻᒪ ᒪᓕᒐᕐᓂᑦ 

ᐊᕕᒃᓯᒪᓂᖓ 70(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA), ᑕᒃᑯᐊ ᓄᓇᕗᒥᑦ ᐸᕐᓇᐃᔨᑯᑦ ᑲᒥᓴᖓᑦ ᒪᓕᑦᑎᐊᕐᓂᕐᒧᑦ ᓇᓗᐃᖅᑕᐅᓂᖏᑦ ᑲᔪᓯᕙᓪᓕᐊᓃᑦ 

ᐊᑐᙱᒻᒪᑕ.1 ᑕᒪᓇ ᐱᑦᔪᑎᒋᑉᓗᒍ ᑎᑎᕋᖅᓯᒪᓂᖓ ᓇᓗᓇᐃᑯᑕᖓ 12, ᐊᕕᒃᓯᒪᓂᖏᓐᓂ 12.4.1 ᐊᒻᒪ 

12.4.4 ᐃᓗᐊᓂ ᐊᖏᕈᒻᒥ ᐃᓄᐃᑦ ᓄᓇᕗᑕᖅᑎᑕᐅᓯᒪᔪᑦ ᐊᒻᒪ ᑯᐃᓐ ᑭᒐᖅᑐᖅᑎᖓ ᑲᓇᑕᒻᒥ (ᓄᓇᕗᒥ 

ᐊᖏᕈᑦ) ᐊᒻᒪ s. 87 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᓴᕆᐊᓚᐅᕐᒪᑕ ᐱᓕᕆᐊᑉ ᑐᒃᓯᕋᐅᑎᖓᓐᓂᒃ ᑎᑎᕋᕐᓗᑎᒡᓗ ᑎᑎᖃᐅᑉ 

ᓇᓗᓇᐃᑯᑕᖓᓐᓂ 20UN005. 

 
1 ᐊᑎᒃᑲᓐᓂᐊᓂᑦ ᐊᕕᒃᑐᖅᓯᒪᔪᑦ 70(1) ᓇᓗᓇᐃᖅᓯᖕᒪᑦ ᐅᑯᓇᓂᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA): 

ᑕᑉᓱᒪ ᐃᓚᖓ ᐊᒻᒪ ᓱᓇᑐᐃᓐᓇᕐᓄᑦ ᐸᕐᓇᐅᑎᓕᕆᓂᕐᒧᑦ ᒪᓕᒐᐅᔪᑦ, ᓯᕗᓪᓕᐅᑎᑕᐅᓂᐊᖅᑐᑦ ᐊᒻᒪ ᑐᕋᒐᖏᑦ, ᓇᓗᓇᐃᖅᓯᒪᔪᑦ ᐸᕐᓇᐅᑎᓕᕆᓂᕐᒧᑦ ᑐᕋᒐᖏᑦ 

ᐊᒻᒪ ᐊᓯᖏ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᑦ, ᐊᑐᕐᓂᐊᖏᒻᒪᑕ ᒥᕈᐃᖅᓯᕐᕕᖕᒧᑦ ᓴᕿᑎᑕᐅᓚᐅᖅᑐᒧᑦ ᐅᕙᓗᕙ ᓄᓇᒋᔭᐅᕙᓚᐅᖅᑐᒧᑦ ᑎᑎᕋᒐᐅᓯᒪᑉᓗᓐᓂ 

ᓄᓇᑐᖃᕆᔭᐅᔪᑦ ᐊᒻᒪ ᓇᓗᓇᐃᑯᑕᐃᑦ ᐱᖁᔭᖓᓐᓂ ᒥᐊᓂᕆᔭᐅᑉᓗᓐᓂ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏᓐᒧᑦ.  

ᐱᓕᕆᐊᖑᔪᑉ ᑕᑯᒋᐊᖅᑕᐅᓂᖓ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᖓᑦ  

1. ᐅᔨᕐᓇᓗᐊᖅᑐᑦ ᖃᐅᔨᓴᒐᐅᓂᖓᓐᓂ 

ᐅᑯᐊ ᐅᔨᕐᓇᓗᐊᖅᑐᑦ ᐱᓕᕆᐊᖑᑉᓗᑎᒃ ᐱᐊᓂᒃᓯᒪᓕᖅᐳᑦ: 

 

ᐅᓪᓗᖓ ᓇᐅᒃᑰᖓᓂ 

ᕕᕐᕈᐊᕆ 25, 2020 ᐱᔭᐅᓂᖏᑦ ᐱᓕᕆᐊᒧᑦ ᑐᒃᓯᕋᐅᑏᑦ ᐊᒻᒪᓗ ᑐᓂᔭᐅᓂᖓᑦ ᑕᐃᑲᙵᑦ 

ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ ᑲᓇᑕᒥᑦ. 

ᕕᕐᕈᐊᕆ 25, 2020 ᑐᒃᓯᕋᐅᑎ ᐱᔭᕇᖁᔭᐅᓪᓗᑎᒃ ᐃᓄᑐᐃᓐᓇᐃᑦ ᑎᑎᕋᕐᑕᐅᓂᖏᓐᓄᑦ ᐃᑭᐊᕐᕿᕕᒃᑯᑦ ᐊᒻᒪᓗ 

ᑐᓴᒐᒃᓴᐅᔪᑦ ᓴᕿᑕᐅᓂᖏᓐᓄᑦ ᒪᓕᒃᓗᒍ ᐃᓚᖓᓂ 144(1) ᑕᕙᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) 

ᒫᔾᔨ 5, 2020 ᖃᕆᑕᐅᔭᖅᑎᒍᑦ ᑕᑕᑎᒐᒃᓴᖅ ᑎᑭᐅᑎᓯᒪᓕᖅᑐᖅ ᐱᓕᕆᐊᖃᕈᒪᔪᒦᖔᖅᑐᖅ 

ᒫᔾᔨ 5, 2020 ᐊᖏᕐᓂᖅ ᖃᕆᑕᐅᔭᒃᑯᑦ ᐆᒃᑑᒪᔭᒍᑎᓂᒃ ᐊᒻᒪᓗ ᐊᖏᓂᖓᓄᑦ ᒪᓕᓪᓗᒍ ᐃᓚᖓ 86(1) 

ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA) 

ᒫᔾᔨ 20, 2020 ᐃᓄᓕᒫᓂᒃ ᐃᓚᐅᑎᑦᑎᓂᖅ ᓂᓪᓕᖁᔨᓂᕐᓗ 

ᐊᐃᕆᓕ 6, 2020 ᖃᐃᑕᐅᓂᖏᑦ ᐃᓄᓕᒫᓂᒃ ᐅᖃᐅᓯᐅᔪᐃᑦ 

ᐊᐃᕆᓕ 14, 2020 ᒥᓂᔅᑕᐅᑉ ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑦ ᑖᔅᓱᒪᙵᑦ ᒥᓂᔅᑕᒥᑦ Environment and 

Climate Change Canada 

ᒪᐃ 4, 2020 ᑐᓂᔭᐅᓂᖏᑦ ᖃᐅᔨᓴᖅᓯᓂᕐᒧᑦ ᐃᓱᒪᓕᐅᕈᑎᖃᕐᓂᑦ ᐅᓂᒃᑳᓕᐊᕆᓯᒪᔪᑦ 

 

2. ᐱᓕᕆᐊᑉ ᑐᕋᒐᕆᓂᐊᖅᑕᖏ 

ᑕᒪᕐᒥᒃ ᑎᑎᕋᖅᑕᐅᓯᒪᔪᐃᓐᓇᐅᔪᑦ ᐆᒧᖔᖓᔪᓪᓗ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒨᖓᔪᑦ 

ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᓕᒃᑯᑦ ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐊᓂ ᐅᕙᓂ 

www.nirb.ca/project/125509.   

 

ᐱᓕᕆᐊᖑᔪᖅ:   Douglas Harbour Shelter 

ᐊᕕᒃᑐᖅᓯᒪᓂᖅ: ᑭᕙᓪᓕᖅ 

ᓇᒦᓛᕐᓂᖏᑦ: Ukkusiksalik National Park 

ᖃᓂᓛᖅ ᓄᓇᓕᒃ: ᓇᐅᔮᑦ ᐅᖓᓯᖕᓂᖓ 

(ᐃᒪᓇᑎᒌᐸᓗᒃᑐᖅ

) 

140 

ᐅᖓᓂᖕᓂ

ᖓ (km)  

ᑐᕌᒃᑕᐅᔪ

ᖅ 

ᐅᖅᑯᒃ 

ᐱᖓᒡᓇᖅᐸᓯ

ᒃ  

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯᖓᑕ: 

ᑐᒃᓯᕋᐅᑎᓕᒃ ᐱᓇᓱᖕᓂᐊᕐᒪᑦ ᓴᓗᒻᒪᕐᓴᐃᓗᓂ ᐊᒻᒪᓗ ᐲᔭᐃᓗᓂ ᓱᕋᑦᑎᔭᐅᓯᒪᔪᒥᒃ 

ᒐᕙᒪᒃᑯᑦ ᓄᓇᕗᑦ ᐃᒃᓗᕋᓛᖓ, ᐊᒻᒪᓗ ᓴᓇᓗᑎᒃ ᓄᑕᒥᒃ ᑎᓯᔪᒥᖄᖃᕐᑐᒥᒃ 

ᐃᒃᓗᕋᓛᒥᒃ ᒥᕐᖑᐃᓯᕐᑯᓕᕆᔨᒃᑯᑦ ᐃᖃᓇᐃᔭᕐᑎᖏᓐᓄᑦ, ᐳᓚᕋᑎᓄᑦ ᐊᒻᒪᓗ 

ᐃᓄᑐᐃᓐᓇᕐᓄᑦ ᐊᑐᕐᑕᐅᔪᓐᓇᕐᓂᐊᕐᑐᒥᒃ ᐊᐅᓚᓂᖓᓄᑦ, ᐳᓚᕆᐊᕐᑐᓄᑦ, 

ᐊᖑᓇᓱᒃᑐᓄᑦ ᐅᕙᓘᓐᓃᑦ ᑐᐊᕕᕐᓇᕐᑐᓕᕆᔨᒃᑯᑦ. 

ᓴᓇᔭᒃᓴᐅᑦ ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅᖁᔭᐅᓂ

ᖓ: 

ᐊᐃᕆᓕ 2020 −ᒥᑦ ᒪᐃ 2020−ᒧᑦ 

 

ᐱᔭᕆᐊᖃᕐᓂᖓᓄᑦ ᐃᓚᖓᓂ 86(1)−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA), ᑲᑎᒪᔨᑦ ᓈᒻᒪᒃᓴᖅᐳᑦ ᐊᖏᓂᖓᓂ ᐱᓕᕆᐊᒃᓴᖅ ᑕᐃᒫᒃ ᐋᖅᑭᒃᓱᖅᓯᒪᖕᒪᑦ Parks 

http://www.nirb.ca/project/125509

Canada ᑐᒃᓯᕋᐅᑕᐅᔪᒥ. ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ ᐱᓕᕆᐊᖑᔪᓂᑦ, ᐱᓕᕆᓂᐅᔪᓂ, 

ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 
▪ ᓯᑭᑑᒥᒃ ᐊᑐᕐᓗᑎᒃ ᖃᒧᑏᖕᓂᒃᓗ ᐅᓯᑲᕐᑕᕐᓗᑎᒃ ᐃᖃᓇᐃᕙᕐᑎᓂᒃ ᐱᖁᑎᓂᒃᓗ ᑕᐃᑯᖓ ᐅᑎᒧᓪᓗ 

ᑕᖕᒫᕐᕕᒋᓚᐅᑲᒃᑕᖓᓂᑦ; 

▪ ᑕᖕᒫᕕᐅᖃᑦᑕᕐᓂᐊᕐᑐᒥᒃ ᓴᓇᓗᑎᒃ ᐊᑐᕐᑕᐅᓚᐅᑲᖕᓂᐊᕐᑐᒥᒃ ᖃᓂᒋᔭᖓᓂ ᒐᕙᒪᒃᑯᑦ ᓄᓇᕗᑦ 

ᐃᒃᓗᕋᓛᖓᓂᑦ: 

o ᐃᓄᖃᕈᓐᓇᕐᓗᓂ 12; 

o ᐱᖃᓯᐅᑎᓗᒋᑦ ᑐᐲᑦ ᓯᓂᒃᕕᒃ, ᑐᐱᖅᓂᕿᓕᐅᕐᕕᒃ, ᑐᐱᖅ ᐊᓇᕐᕕᒃ ᐊᒻᒪᓗ ᐊᕙᓗᓯᒪᓗᓂ 

ᓱᑲᓐᓇᕐᑐᖃᕐᑐᒥᒃ ᓇᓄᖃᔾᔭᐃᒃᑯᑎᒥᒃ; 

o ᐊᑐᕐᑕᐅᓗᓂ ᑕᖕᒫᕐᕕᐅᓚᐅᑲᒃᑐᖅ ᐱᔭᕐᑕᐅᓂᖓᓂ ᒐᕙᒪᒃᑯᑦ ᓄᓇᕗᑦ ᐃᒃᓗᕋᓛᖓᓂ ᓴᓇᓗᑎᒃᓗ 

ᐃᒃᓗᕋᓛᒥᒃ; 

▪ ᓴᓗᒻᒪᕐᓴᐃᓗᑎᒃ ᐊᒻᒪᓗ ᐲᔭᐃᓗᑎᒃ ᒐᕙᒪᒃᑯᑦ ᓄᓇᕗᑦ ᐃᒃᓗᕋᓛᖓᓂᒃ: 

o ᓱᕋᑦᑎᔭᐅᓗᑎᒃ ᐊᒻᒪᓗ ᐲᔭᕐᑕᐅᓗᑎᒃ ᐃᒃᓗᕋᓛᒦᑦᑐᑦ ᓱᕋᑦᑎᔭᐅᓯᒪᓂᑯᑦ; 

o ᐅᓯᑲᕐᑕᕐᑕᐅᓗᑎᒃ ᐃᒃᓗᕋᓛᕕᓃᑦ ᓇᐅᔮᓄᑦ ᐃᒋᑕᐅᓗᑎᒃ ᐊᒃᑕᕐᕕᖓᓄᑦ; 

o ᐅᓗᕆᐊᓇᕐᑐᑦ ᓱᕈᕐᓇᕐᑐᓪᓗ ᐅᒥᐊᕐᔪᐸᒃᑯᑦ ᐊᐅᓪᓚᕐᑎᑕᐅᓗᑎᒃ ᖃᓪᓗᓈᓄᑦ ᐃᖏᑕᐅᓂᐊᕐᒪᑕ 

ᓴᓗᒪᔪᒃᑯᑦ; 

▪ ᓴᓇᓗᑎᒃ ᐊᖏᑎᒋᔪᒥᒃ 12’ x 16’ ᑎᓯᔪᒥ ᖄᖃᕐᑐᒥᒃ ᓯᓚᑖᒍᑦ ᐃᒃᓗᕋᓛᒥᒃ ᐊᒻᒪᓗ ᐊᓇᕐᕕᒃᒥᒃ 

ᐅᖓᓯᖕᓂᖃᐸᓗᒃᑐᖅ 4 ᑭᓛᒥᑕ ᐊᑭᓐᓇᖓᓂ ᒐᕙᒪᒃᑯᑦ ᓄᓇᕗᑦ ᐃᒃᓗᕋᓛᕕᓂᐊᓂ: 

o ᐊᐳᑕᐃᔭᐃᑐᐃᓐᓇᕆᐊᖃᕐᑐᑦ ᐊᕙᑎᖓᓂᒃ ᑐᖓᕕᐅᓂᐊᕐᑐᒥ; 

o ᓴᓇᔭᐅᓗᑎᒃ ᐃᒃᓗᕋᓛᑉ ᑐᖓᕕᖏᑦ  ᒧᕐᔪᒃᑎᓯᒪᔪᑦ ᒪᓂᖃᒧᑦ; 

o ᐊᓇᕐᕕᒃ ᐊᑐᕐᓗᓂ ᖃᑦᑕᐅᔭᕐᒥᒃ 45 ᒋᐊᓚ ᐊᕐᓇᕐᕕᐅᓚᐅᑲᒃᓗᓂ ᓴᓇᔭᐅᓂᖓᓂ ᐊᒻᒪᓗ 

ᓇᐅᔮᓕᐊᕈᔾᔭᐅᓕᕐᓗᓂ ᐃᒋᑕᐅᓂᐊᕐᓗᓂ ᐊᒃᑕᕐᕕᖓᓄᑦ; 

▪ ᐅᓯᑲᕐᑕᕐᓗᑎᒃ, ᐃᓂᖃᕐᑎᑦᑎᓗᑎᒃ ᐊᒻᒪᓗ ᐊᑐᕐᓗᑎᒃ ᒑᓯᒥᒃ ᓯᑯᑑᓄᑦ ᐃᑯᒻᒪᖁᑎᓄᓪᓗ; 

▪ ᐊᐳᑎᒥᒃ ᐊᑐᕐᓗᑎᒃ, ᓂᓚᒃᒥᒃ ᐊᒻᒪᓗ ᐃᒥᕐᒥᒃ ᖃᓂᒋᔭᖓᓂ ᑕᓯᕐᒥᑦ ᐃᓄᖕᓄᑦ ᐊᑐᕐᑕᐅᓗᓂ; 

▪ ᐃᖓᓚᒃᑕᐅᔪᑦ ᐊᒻᒪᓗ ᐅᐊᓴᐅᑕᐅᔪᑦ ᐃᒥᕐᓗᑯᐃᑦ; ᐊᒻᒪᓗ; 

▪ ᐲᔭᐅᓗᑎᒃ ᐃᒋᑕᐅᓂᐊᕐᒪᑕ ᐃᒋᑦᑎᕕᒃᒧᑦ. 

 

3. ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

4. ᐃᓄᐃᑦ ᐅᖃᐅᓯᒃᓴᖏ ᐃᓱᒪᓗᒋᔭᖏᓪᓗ  

ᖃᐅᔨᒃᑲᐃᔾᔪᑎ ᐱᔾᔪᑎᓕᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕᑦ ᕿᒥᕐᕈᓂᖓᑦ ᑖᔅᓱᒧᖓ ᐱᓕᕆᐊᒧᑦ 

ᑐᒃᓯᕋᖅᑕᐅᔪᒧᑦ ᑐᓐᓂᖅᓴᖅᑕᐅᓚᐅᖅᐳᖅ ᐅᓇᐅᑎᓪᓗᒍ ᒫᔾᔨ 20, 2020 ᓄᓇᓕᖕᓄᑦ ᑎᒥᐅᔪᓄᑦ ᑕᐃᑲᓂ 

ᓇᐅᔮᑦ, ᐃᒡᓗᓕᒑᕐᔪᒃ, ᖃᒪᓂ’ᑐᐊᖅ, ᐊᒻᒪᓗᑦᑕᐅᖅ ᐊᒃᑐᐊᔪᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᒥᑦ ᒐᕙᒪᒥᑦ 

ᐱᓕᕆᕕᐅᔪᓂᑦ, ᐊᒻᒪᓗ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ ᐊᓯᖏᓐᓄᑦ ᐃᓚᐅᔪᓄᑦ.  ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᒃᑯᐊ ᐱᔪᒥᒍᓱᒃᑐᑦ ᐃᓚᐅᔪᑦ ᕿᒥᕐᕈᖁᓪᓗᒋᑦ ᑐᒃᓯᕋᐅᑎᓂᑦ 

ᐊᒻᒪᓗ ᓄᓇᕗᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᑐᒃᓯᕌᕆᓯᒪᔭᖏᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ 

ᑕᐃᒎᓯᕐᓂᑦ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᐊᒻᒪᓗ ᑐᓂᓯᓪᓗᑎᒃ ᑲᑎᒪᔨᓄᑦ ᐅᖃᐅᓯᒃᓴᓂᒃ ᐅᕝᕙᓘᓐᓃᑦ 

ᐃᓱᒫᓅᑎᓂᒃ ᐅᓇᐅᓚᐅᖅᑎᓐᓇᒍ ᐊᐃᕆᓕ 6, 2020 ᐊᒃᑐᐊᔪᓂᒃ ᐅᑯᓄᖓ:: 

 

▪ ᐱᓕᕆᐊᖑᓱᐊᖅᑐᖅ ᐃᓄᖕᓂᒃ ᐃᓱᒪᓗᒃᑎᑦᓯᓂᐊᕐᒪᖓᑦ ᐅᔨᕐᓇᓗᐊᖅᑐᓂᒃ; ᐊᒻᒪ 

ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐅᔨᕐᓇᓗᐊᖅᑐᒥᒃ ᐊᒃᑐᐃᓂᐊᕐᒪᖓᑦ ᐱᕈᖅᑐᓂᒃ ᓄᓇᒥᒃ ᐃᓄᓯᕐᒥᒃ 

ᐱᕙᓪᓕᐊᓂᕐᒥᒡᓗ; ᐊᒻᒪ ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐅᔨᕐᓇᓗᐊᖅᑐᒥᒃ ᐊᒃᑐᐃᓂᐊᕐᒪᖓᑦ ᓂᕐᔪᑎᓂᒃ ᓄᓇᖁᑎᖏᓂᒡᓗ ᐃᓄᐃᓪᓗ 

ᐊᖑᓇᓱᒍᓯᖏᓐᓂᒃ; ᐊᒻᒪ ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕋᔭᕐᒪᖓᑦ ᖃᐅᔨᒪᓐᓇᕐᓗᑎᒡᓗ ᐊᒻᒪ ᓄᖃᖅᑎᑕᐅᔪᖕᓇᕐᓗᑎᒃ 

ᖃᐅᔨᒪᔭᐅᔪᓄᑦ ᐱᓕᕆᔪᑎᓄᑦ (ᐊᑐᓕᖁᔭᐅᔪᓂᒃ ᑎᑎᕋᕐᓗᑎᑦ ᐊᒃᑐᐃᖏᔪᑎᒃᓴᓂᒃ); ᐊᒻᒪ 

▪ ᓱᓇᒥᐊᑦ ᐊᑐᕐᓂᖃᖅᑐᑦ ᑎᒥᐅᔪᓄᑦ ᐱᓕᕆᐊᑉ ᑐᒃᓯᕋᐅᑎᖓᓂᑦ. 

 

ᐅᕙᓐᓂ ᐅᑉᓗᒥ ᓯᕗᓂᖓᓂᓘᓐᓃᑦ ᐊᐃᕆᓕ 6, 2020 ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᑐᓂᔭᐅᓚᐅᖅᐳᑦ ᐃᓱᒫᓗᒍᑕᐅᔪᓂᒃ ᐅᑯᓇᖓᑦ ᑎᒥᐅᔪᓂᑦ: 

 

▪ ᐃᓄᓕᕆᔨᑐᖃᒃᑯᑦ 

 

a. ᓇᐃᒡᓕᑎᖅᓯᒪᔪᑦ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᐱᔭᐅᓚᐅᖅᑐᑦ ᑭᒃᑯᓕᒫᓄᑦ 

ᐅᖃᐅᓯᒃᓴᖃᕐᓇᐅᑎᓪᓗᒍ ᑕᒪᑐᒪ ᑎᑎᖅᑲᖁᑎᖏᓐᓄᑦ 

ᐅᑯᐊ ᓇᐃᓈᖅᓯᒪᕗᑦ ᐅᖃᐅᓯᐅᔪᓂᒃ ᐃᓱᒫᓘᑕᐅᔪᓂᓪᓗ ᐱᔭᐅᔪᓂᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ: 

 

ᐃᓄᓕᕆᔨᑐᖃᒃᑯᑦ 

▪ ᐊᑑᑕᐅᖁᔭᑦ ᐱᖁᔨᕗᖔᑎᒍᑦ ᐊᑑᑕᐅᒐᔪᒃᑐᑎᒍᑦ ᐸᓚᕈᑎᒃᓴᑦ ᐱᓕᕆᔾᔪᑕᐅᑎᓪᓗᒋᑦ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᑐᐃᓐᓇᕆᐊᓖᑦ, ᐊᑑᑕᐅᖁᔭᐅᓯᒪᔪᓂ ᑎᑎᕋᕆᐊᕐᖓᖅᓯᒪᔪᓂ ᑐᑭᓕᐅᕐᑕᐅᓯᒪᔪᓂ ᐊᒻᒪᓗ 

ᒪᓕᒃᑕᐅᖁᔭᑦ ᐃᒫᖓᐃᓚᔪᑦ ᐊᑐᐃᓐᓇᕈᔪᔭᖏᑦ ᑲᑎᒪᔩᑦ. 
▪ ᐊᑑᑕᐅᖁᔭᐅᓯᒪᔪᑦ ᐅᖃᖃᑎᒌᖃᑦᑕᕐᓗᑎᒃ ᖃᓄᑐᐃᓐᓇᖅ ᐊᕝᕕᐊᕈᑎᖃᖏᓪᓗᑎᒃ 

ᑲᑎᒪᖃᑎᖃᓕᕋᐃᒍᑎᒃ ᑕᒃᑯᖏᓐᓂ ᐃᓄᐃᑦ ᓄᓇᓕᖏᓐᓂ (ᓇᐅᔮᓂ, ᓴᓪᓕᓂᑦ, ᑲᖏᖠᓂᕐᒥ, 

ᐃᒡᓗᓕᒑᕐᔪᖕᒥ, ᖃᒪᓂᕐᑐᐊᒥᓗ), ᐊᒻᒪᓗ ᐊᖑᒐᓱᒃᑏᑦ ᑲᑐᔾᔨᖃᑎᒌᖏᑦ ᖃᐅᔨᒪᔪᐃᓐᓇᐅᖁᓪᓗᒋᑦ ᓄᓇᓖᑦ 

ᐊᒻᒪᓗ ᓴᐳᔾᔨᖃᑦᑕᕐᓗᑎᒃ ᐆᒪᔪᕐᓯᐅᕈᑎᓂᒃ ᐱᓕᕆᕕᐅᕙᒃᑐᓂᒃ. 
 

b. ᐅᖃᐅᓯᒃᓴᑦ ᐃᓱᒪᓗᒋᔭᐅᔪᓪᓗ ᐃᓄᐃ ᖃᐅᔨᒪᔭᑐᖃᖏᓐᓄᑦ, ᐃᓕᖁᓯᖏᓐᓄᑦ ᐊᒻᒪ ᓄᓇᓕᖕᒥᐅᑦ 

ᖃᐅᔨᒪᓂᖏᓐᓄᑦ 

ᐅᖃᐅᓯᔅᓴᖃᙱᑦᑐᑦ ᐃᓱᒫᓗᒍᑎᑕᖃᙱᑦᑐᓪᓗ ᐱᔾᔪᑎᖃᖅᑐᒥ ᐃᓄᐃᑦ ᖃᐅᔨᒪᓂᖏᓐᓄᑦ ᐅᕝᕙᓘᓐᓃᑦ 

ᐱᖅᑯᓯᑐᖃᖅᑎᒍᑦ ᐊᒻᒪᓗ ᓄᓇᓕᖕᓂ ᖃᐅᔨᒪᓂᐅᔪᓄᑦ ᐱᔾᔪᑎᖃᖅᑐᒥ ᐊᖏᕈᑕᐅᓇᓱᐊᖅᑐᖅ 

ᐱᓕᕆᐊᒃᓴᒧᑦ. 

 

5. ᐅᓂᑉᑲᖅᓯᒪᔪᑉ ᑕᑭᒡᓕᒋᐊᖅᑕᐅᓂᖓ 

ᑭᖑᕐᖓᒍᑦ ᐊᑑᑕᐅᓚᐅᕐᑎᓪᓗᒋᑦ ᐱᕕᒃᓴᖃᕝᕕᒋᔪᔭᖏᑦ ᖃᓂᒃᓴᓛᑦ ᓄᓇᓖᑦ ᐊᒻᒪᓗ ᐃᓚᐅᔪᒪᔪᑦ ᑲᑎᒪᔪᓄᑦ 

ᑲᑎᒪᔾᔪᑎᖃᑦᑎᓪᓗᒋᑦ ᐊᐅᓚᑦᓯᒍᑕᐅᒐᔭᕐᑐᓂᒃ ᐊᑑᑕᐅᖃᑦᑕᕐᓗᑎᒃ ᓄᕙᖕᓇᕐᔪᐊᒨᖓᙵᓂᒃ 19-ᒧᑦ 

ᓯᓚᕐᔪᐊᓕᒫᒥ, ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᔪᓐᓇᔪᖏᒻᒪᑕ ᕿᒥᕐᕈᒍᑎᒃᓴᓂᒃ 

ᑐᓴᒐᒃᓴᖏᓐᓂᒃ ᒥᓂᔅᑕᐅᑉ ᐱᒋᐊᖃᓲᖏᑦ ᐊᑑᑎᑎᓪᓗᒋᑦ 45 ᐅᓪᓗᐃᑦ ᐱᖁᔭᖅ 12, ᐃᓚᖓ 12.4.5 ᓄᓇᕗᑦ 

ᐊᖏᕈᑎᓂ ᐊᒻᒪᓗ ᐃᓚᖓ 92(3) ᓄᓇᕗᑦᒥ ᐸᕐᓇᐃᒍᑎᑦ ᐊᒻᒪᓗ ᐱᓕᕆᐊᑦᓴᓂ ᕿᒥᕐᕈᒍᑎᑦ ᐱᖁᔭᑦ.  

ᑕᐃᒪᖓᑦ, ᐅᕙᓂ ᐊᐃᕆᓕ 14 ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᑎᑎᕋᓚᐅᕐᒪᑕ ᒥᓂᔅᑕᖓᓄᑦ 

Environment and Climate Change, ᒐᕙᒪᖓᓐᓂ Canada, ᑐᒃᓯᕋᖅᖢᑎᒃ ᐅᖓᕙᕆᐊᕈᑎᒃᓴᒥᒃ 45-

ᐅᑉᓗᓂᒃ ᐱᕕᖃᕈᒪᑉᓗᑎᒃ ᐊᕙᑎᓕᕆᔨᑦ ᐅᓂᑉᑲᖓᓐᓂᒃ. 

ᖃᐅᔨᓴᒐᐅᓂᖓ ᐱᓕᕆᐊᑉ ᑐᒃᓯᕋᐅᑎᖓᑕ ᒪᓕᒡᓗᑎᒃ ᐃᓚᖓᓂ 3 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ  

ᐃᓱᒪᓕᐅᕈᑕᐅᓂᐊᖅᑎᓪᓗᒍ ᖃᐅᔨᓴᒐᐅᔭᕆᐊᖃᕐᒪᖓᑦ ᐱᓕᕆᐊᖑᓂᐊᖅᑐᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏ ᐃᓱᒪᓕᐅᓚᐅᕐᒪᑕ ᐱᓕᕆᐊᖑᓂᐊᖅᑐᖅ ᐊᒃᑐᐃᓂᐊᕐᒪᖓᑦ ᐊᕙᑎᑉᑎᖕᓂᒃ ᐃᓄᓯᕐᒥᒃ 

ᐱᕙᓪᓕᐊᓂᕐᒥᒡᓗ. 

 

ᒪᓕᒃᓗᒍ, ᐊᒃᑐᐃᓂᐅᔪᑦ ᖃᐅᔨᓴᖅᑕᐅᓂᖓ ᑐᖓᕕᖃᓚᐅᖅᐳᖅ ᑎᑎᕋᖅᓯᒪᓂᖏᓐᓂᒃ ᐊᕕᒃᓯᒪᓂᖓᓂ 90 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ. ᐊᕙᑎᓕᕆᔨᒃᑯᑦ ᐃᓱᒪᓯᒪᖕᒪᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓕᖁᓯᐅᕙᓚᐅᖅᑐᒥᒃ ᐃᓄᖕᓄᑦ, ᐊᒻᒪ ᓄᓇᓕᑦ ᖃᐅᔨᒪᔭᖏᓐᓂᒃ 

ᖃᐅᔨᓴᖅᑎᓪᓗᒋᑦ ᑐᒃᓯᕋᐅᑎᓂᒃ ᐃᓱᒪᓕᐅᖅᑎᓪᓗᒋᓪᓗ ᐊᒃᑐᐃᓂᐅᓂᐊᖅᑐᓂᒃ. 

 

ᐅᑯᐊ ᓇᐃᓕᒋᐊᖅᓯᒪᔪᑦ ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᓴᕐᓂᖏᓐᓄᑦ 

ᑐᖓᕕᐅᓂᐊᖅᑐᑦ ᐃᓱᒪᓕᐅᖅᑎᓪᓗᒋᑦ ᐊᒃᑐᐃᔪᑕᐅᔪᓂᒃ ᐱᓕᕆᐊᑉ ᑐᒃᓯᕋᐅᑎᖓᓐᓄᑦ: 

 

ᐱᔪᑕᐅᔪᖅ ᐅᖃᐅᓯᒃᓴᖅ 

ᓄᓇᑉ ᐊᖏᓂᖓᖓ ᐃᓚᐅᑉᓗᒍ ᓂᕐᔪᑎᑦ 

ᓄᓇᒋᔭᖓ ᐊᑦᑐᒐᐅᓇᔭᖅᑐᖅ 

ᐱᓕᕆᐊᖑᓂᐊᖅᑐᒧᑦ. 

▪ ᑕᒡᕙᐅᔪᑦ ᐊᑑᑕᐅᒋᐊᓖᑦ ᑐᒃᓯᕌᖑᓯᒪᔪᒧᑦ 

ᐱᓕᕆᐊᒃᓴᒨᖓᔪᑦ ᐃᓗᓕᖏᑦ ᒥᒃᓴᐅᓴᒃᑑᒃ 

ᒪᕐᕉᒃ 2 ᑭᓕᒦᑖᒃ (km2) 

ᖃᓂᒌᒋᐊᖃᖏᓐᓂᖏᑦ ᐃᓄᐃᑦ ᐊᓯᒥᓄᑦ 

ᑕᐃᒫᑎᒋ ᐅᓯᔭᐅᓗᑎᒃ ᐊᖁᑎᒃᑯᑦ 

ᒥᒃᓴᐅᓴᒐᔭᕐᑐᑦ 250 km-ᓂᒃ ᐅᕙᖓᑦ 

ᕼᒻᒪᓚᒃᑯᖏᓐᓂᒃ ᓇᐅᔮᑦ ᐊᓯᓂ 

ᐊᐅᓪᓛᑦᓯᒪᕕᐅᑲᐃᓐᓇᕋᔭᕐᑐᒥᒃ, ᓴᓂᐊᓂ Roes 

Welcome Sound-ᒥ. 

▪ ᑐᒃᓯᕌᖑᓯᒪᔪᑦ ᐊᐅᓚᑕᐅᒐᔭᕐᑐᑦ ᐊᑑᑕᐅᓗᑎᒃ 

ᐃᓗᐊᓂ ᐆᒪᔪᕐᑕᓖᑦ ᒪᑯᓂᖓ ᑐᒃᑐᓂᒃ (ᐅᕙᓂ 

Wager Bayᒥ ᐊᒻᒪᓗ Lorillard ᑐᒃᑐᖏᑦ), 

ᐅᒥᖕᒪᓂᓗ, ᐊᒪᕈᐃᓪᓗ, ᑎᕆᒐᓐᓂᐊᓪᓗ, 

ᐅᑲᓖᓪᓗ ᐃᓂᒋᓲᖏᑦ ᑐᓛᓕᕋᐃᒻᒪᑕᓗ 

ᑎᖕᒥᐊᑦ, ᐆᒪᔪᓪᓗ ᖁᒃᓴᓇᕐᑐᒦᑦᑐᑦ ᒪᑯᐊ 

ᓇᓄᐃᑦ. 

ᐊᕙᑎᐅᑉ ᐃᑉᓕᕐᓇᕐᓂᖓ ᓄᓇᖁᑎᒋᔭᐅᔪᑉ 

ᐃᓗᐊᓐᓂ. 

▪ ᓇᒥᑐᐃᓐᓇᖅ ᓄᓇᒥᐅᑕᑦ ᓄᖑᖁᔭᐅᖏᑦᑐᑦ 

ᓇᓗᓇᐃᕐᑕᐅᓯᒪᔪᑦ ᑐᒃᓯᕌᓂ ᑎᑎᕋᖅᓯᒪᔭᓂ 

ᐱᖁᔭᕐᑎᒍᑦ ᑐᒃᓯᕌᒦᑦᑐᑦ ᐱᓕᕆᕕᒃᓴᒥ; ᑕᒫᓂ 

ᓄᓇ ᓇᓗᓇᐃᕐᓯᕕᐅᓯᒪᔪᖅ ᐱᑕᖃᒻᒪᑦ 

ᐊᑑᑎᔪᒃᓴᖅᑕᓕᒃ ᐊᒻᒪᓗ ᓯᕗᓪᓕᐅᑎᑕᐅᒋᐊᓖᑦ 

ᓄᓇᓖᑦ ᐃᓄᖏᑦ ᒪᑯᓂᖓ ᐆᒪᔪᕐᑕᓖᑦ 

ᓄᓇᐃᑦ ᑐᒃᑐᑕᓖᑦ, ᐃᖃᓗᐃᑦ ᐊᒻᒪᓗ 

ᐃᖃᓗᓖᑦ ᐊᒻᒪᓗ ᓇᓄᖅᑕᓖᑦ. 

ᐊᑐᒐᐅᕙᓚᐅᖅᑐᖅ, ᐃᓕᖁᓯᕐᓂᒃ ᑕᑯᓐᓇᖅᑐᖅ, 

ᐃᓄᐃᑦ ᐱᖁᑎᕕᓂᖏᓐᓂᒡᓗ ᐱᑕᓕᒃ ᓄᓇᐅᑉ 

ᖃᖓᓂ. 

▪ ᓇᒥᑐᐃᓐᓇᖅ ᓄᓇᒥ ᑕᐃᒪᕐᖓᓂᑕᕐᑕᓖᑦ, 

ᐃᓕᖁᓯᕐᓅᖓᔪᓂᒃ, ᐃᑦᑕᕐᓂᑕᐃᓪᓗ 

ᐱᑐᐃᓐᓇᐅᖏᒻᒪᑕ ᓇᓗᓇᐃᕐᓯᒪᓲᖏᑦ 

ᓇᖕᒥᓂᓖᑦ ᑐᒃᓯᕌᖑᓯᒪᔪᒦᑦᑐᒻ ᐱᓕᕆᕕᒃᓴᒥ. 

▪ ᖃᐅᔨᒪᔭᑦ ᐃᑦᑕᕐᓂᑕᖅᑕᓖᑦ ᐊᒻᒪᓗ 

ᑐᐱᕐᕕᕕᓂᖅᑕᓖᑦ ᑕᒡᕙᐅᔪᑦ ᐅᕙᓂ 

ᐅᒃᑯᓯᒃᓴᓕᐅᑉ ᒥᕐᖑᐃᓯᖅᕕᖓᓂ. 

ᐊᖏᓂᖓ ᐃᓄᖃᕐᓂᐅᑉ ᓂᕐᔪᑎᖃᕐᓂᐅᑉᓗ 

ᐊᒃᑐᒐᐅᓇᔭᖅᑐᑦ ᐱᓕᕆᐊᖑᓂᐊᖅᑐᒧᑦ. 

▪ ᑐᒃᓯᕌᖑᓯᒪᖅ ᐱᓕᕆᕕᒃᓴᖅ 

ᐱᓕᕆᕕᐅᑐᐃᓐᓇᕆᐊᓕᒃ ᐆᒪᔪᖅᑕᖃᓲᑦ 

ᖃᓄᐃᑦᑐᑐᐃᓐᓇᕐᓂᒃ ᐅᑯᐊ ᖁᓛᓂ 

ᐅᖃᐅᓯᐅᕋᑖᕐᑐᑦ, ᖃᓂᒋᔭᐅᓕᕈᑎᒃ 

ᓱᒃᕋᒃᑕᐅᑐᐃᓐᓇᕆᐊᓖᑦ ᐆᒪᔪᑦ, ᐃᓂᖏᑦ 

ᐊᒻᒪᓗ ᑎᖕᒥᐊᑦ ᑐᓛᓲᑦ ᐊᖁᑎᒋᓲᖏᑦ. 

▪ ᐃᓄᐃᑦ ᑭᒃᑯᑐᐃᓐᓇᐃᑦ ᐊᒻᒪᓗ/ᐅᕝᕙᓗᑭᐊᖅ 

ᐊᑐᖅᑕᐅᕙᒃᑐᑦ ᐃᓕᖁᓯᕐᒥᑐᑦ ᐃᓄᐃᑦ ᐊᓯᓂ 

ᓅᓯᒪᓕᕋᐃᒐᒥᒃ ᓱᕐᕋᒃᑕᐅᑐᐃᓐᓇᕆᐊᓖᑦ 

ᑕᒪᒃᑯᐊ ᐱᔪᓂᒃ ᐱᓕᕆᐊᓂᒃ ᓄᓇᓕᖓᓐᓂ 

ᓇᐅᔮᑦ ᐊᒻᒪᓗ ᑕᑯᒃᓴᐃᑦ ᓄᓇᓕᖕᓂᒃ 

ᐊᑐᕐᑕᐅᕙᒃᑐᑦ ᐃᓕᖁᓯᕐᒥᒍᑦ 

ᐊᖑᒐᓱᓕᕋᐃᒐᒥᒃ ᐊᓯᓂ. 

ᖃᓄᐃᑐᓂᖓ, ᐊᖏᓂᖓ ᓇᓗᓇᕐᓂᖓᓗ 

ᐊᒃᑐᐃᓂᐅᓇᔭᖅᑐᑦ; ᐱᑕᖃᖅᓯᓇᕆᐊᖃᕐᓂᖓᓗ 

ᐊᒃᑐᐃᓂᐅᔪᑦ; ᐱᒐᔪᖕᓂᖏᓪᓗ 

ᐊᑯᓂᐅᑎᒋᓂᖏᓪᓗ ᐊᒃᑐᐃᓂᐅᓇᔭᖅᑐᑦ. 

▪ ᑭᒡᓕᓕᕕᖓ ᑎᑭᓪᖢᓂ 10 ᑭᓚᒥᑐᔅ 

ᐱᓕᕆᐊᖑᓚᐅᖅᑐᒻᒥᑦ ᓂᐱᖃᓗᐊᕐᓂᑯᒻᒥᑦ 

ᓂᕈᐊᒐᐅᓚᐅᕐᒪᑦ ᐅᑯᓄᖓ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᑕ (NIRB) 

ᖃᐅᔨᓴᕐᓂᖓᓐᓂ. 

▪ ᒪᓕᒐᐃᑦ ᒪᓕᒐᐅᑎᐊᕐᓗᑎᒃ ᐊᑐᖁᔭᐅᔪᑦ 

ᑐᒃᓯᕋᐅᒻᒥ ᐊᒃᑐᐃᑕᐃᓕᔪᑎᓪᓗ ᐅᑯᓇᖓᑦ 

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓂᑦ (NIRB), 

ᑕᑯᓐᓇᖅᑐᖃᖏᓗᓐᓂ ᐊᒃᑐᐃᓂᐅᓇᔭᖅᑐᓂᒃ 

ᓂᕆᐅᓇᖏᑐᓂᒃ. 

ᐱᕈᖅᐸᓕᐊᔪᑦ ᐊᒃᑐᐃᓂᐅᔪᑦ ᐱᔪᑎᖃᕋᔭᖅᐳᑦ 

ᐊᓯᖏᓐᓂᒃ ᐱᓕᕆᐊᕐᓂᒃ ᐱᑕᖃᕐᓂᖅᐸᑦᖓ 

ᐅᑉᓗᒥᐅᔪᖅ ᓯᕗᓂᕐᒥᓪᓗ. 

▪ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ 

ᓇᓗᓇᐃᕐᓯᓚᐅᖏᑦᑐᑦ ᖃᓄᐃᑦᑐᑐᐃᓐᓇᕐᓂᒃ 

ᐊᑑᑕᐅᖃᑦᑕᕐᓯᒪᔪᓂᒃ, ᒫᓐᓇᒧᓄᑦ ᐊᒻᒪᓗ 

ᐊᑑᑕᐅᑐᐃᓐᓇᕆᐊᓖᑦ ᖃᖓᑐᐃᓐᓇᖅ 

ᐱᓕᕆᕕᖕᒥ ᒫᓐᓇ; ᐸᓚᕈᑎᒃᓴᑦ ᐱᓕᕆᔾᔪᑎᑦ 

ᐊᑑᑕᐅᖁᔭᖏᑦ ᐱᖁᔨᕗᖔᑎᒍᑦ ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᑦᑕ ᐋᕿᓱᖅᓯᒪᔭᖏᑦ 

ᐸᓚᕈᑎᒃᓴᑦ ᐊᒥᓱᑦ ᐊᑕᐅᑦᓯᒃᑰᓚᔪᓂᒃ 

ᐱᓕᕆᔪᖃᑦᑎᓪᓗᒍ ᓄᓇᒥ ᓇᒥᑐᐃᓐᓇᖅ 

ᐊᑑᑕᐅᕙᓛᕐᑐᑦ. 

ᐊᓯᖏ ᐊᒃᑐᒐᐅᔪᑕᐅᓂᐊᖅᑐᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᒃᓴᖏ 

ᐊᒃᑐᒐᐅᔪᑕᐅᓇᔭᖅᑐᑦ ᐱᓕᕆᐊᕐᒧᑦ. 

▪ ᓴᓗᒻᒪᖅᓴᐃᓂᖅ ᐊᒻᒪᓗ ᐲᔭᖅᑕᐅᓗᑎᒃ 

ᓄᓇᕗᑦ ᒐᕙᒪᒃᑯᑦ ᐃᒡᓗᕋᓛᒃᓴᓂᒃ ᓴᓇᔾᔪᑎᒃᓴᑦ 

ᐋᕿᒋᐊᕐᑕᐅᓛᕐᒪᑕ ᓄᓇᑐᐃᓐᓇᕐᒦᑦᑐᑦ 

ᐊᕙᑖᓂ ᐲᔭᕐᑕᐅᓗᑎᒃ ᐊᑦᑕᓇᕐᑐᕐᑕᓖᑦ 

ᓱᓇᑐᐃᓐᓇᐃᑦ. 

ᐃᓱᒪᒋᔭᖏᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ  

ᐃᓱᒪᓕᐅᕈᑎᒋᑉᓗᒋᑦ ᐊᒃᑐᐃᓂᐅᓇᔭᖅᑐᑦ ᖁᓚᓐᓂ ᖃᐅᔨᓴᒐᐅᓂᖓᓂ ᐱᓕᕆᐊᖑᓂᐊᖅᑐᑉ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᐃᓱᒪᒋᔭᕆᐊᖃᖅᑐᓂᒃ ᐊᑕᓐᓂ ᐱᓕᕆᐊᖑᓂᐊᖅᑐᖅ 

ᐊᒃᑐᐃᓂᖃᕋᔭᕐᒪᖓᑦ ᐅᔨᕐᓇᓗᐊᖅᑐᓂᒃ. ᐊᒻᒪ ᓱᓕ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᓕᐅᖅᓯᒪᖕᒪᑕ ᐊᑐᖁᔨᑉᓗᑎᒃ ᑕᐃᒍᓯᓂᒃ ᒪᓕᒐᕐᓂᒡᓗ ᐊᒃᑐᐃᓕᐊᖅᑕᐃᓕᓂᕐᒧᑦ ᓇᒻᒪᑐᓂᒃ ᐱᓕᕆᐊᕐᒥᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕐᓯᒪᔪᑦ ᐱᖁᔭᓂᒃ ᒪᓕᒐᕐᓂᒃᓗ ᐊᑖᓃᑦᑐᓂᒃ ᐊᑐᕐᑕᐅᔪᓐᓇᕐᑐᓂᒃ 

ᐱᓕᕆᐊᒃᓴᒧᑦ ᑐᒃᓯᕋᕐᑕᐅᔪᒧᑦ ᑭᓯᐊᓂ ᑎᑎᕋᕐᓯᒪᔪᑦ ᐃᓱᒪᒋᔭᐅᔭᕆᐊᖃᖏᑦᑐᖅ ᐃᓗᐃᑦᑑᖕᒪᖔᑕ ᐊᒻᒪᓗ 

ᑐᒃᓯᕋᕐᑐᖅ ᑲᒪᒋᔭᖃᕆᐊᖃᕐᑐᖅ ᐱᖁᔭᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ ᒪᓕᒐᐃᓪᓗ ᐊᑐᕆᐊᖃᕐᑐᑦ 

ᐱᓕᕆᐊᒃᓴᖅ ᑐᒃᓯᕋᕐᑕᐅᔪᒧᑦ. 

  

ᐊᕙᑎᒥᐅᑕᐃᑦ, ᓂᕐᔪᑎᑦ ᓄᓇᒋᔭᖏ, ᐃᓄᐃᑦ ᐊᖑᓇᓱᖕᓂᖏ: 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᓄᓇᒥᐅᑕᑦ ᐆᒪᔪᑦ ᐃᓚᒋᔭᐅᓪᓗᑎᒃ ᑐᒃᑐᐃᑦ, ᐅᒥᖕᒪᐃᑦ, ᐊᒪᕋᐃᑦ, ᑎᕆᒐᓐᓂᐊᑦ, 

ᐅᑲᓖᑦ, ᑐᓛᓲᑦ ᐊᒻᒪᓗ ᑐᓛᓲᖑᖏᑦᑐᑦ ᑎᖕᒥᐊᑦ, ᐆᒪᔪᓪᓗ ᖁᒃᓴᓇᕐᑐᒦᑦᑐᑦ 

ᓄᖑᑐᐃᓐᓇᕆᐊᓖᑦ ᐃᓚᒋᔭᐅᓪᓗᑎᒃ ᓇᓄᐃᑦ. 

ᓱᕐᕋᒃᑕᐅᑐᐃᓐᓇᕆᐊᓖᑦ: ᓱᒃᕋᒃᑕᐅᑐᐃᓐᓇᕆᐊᓖᑦ ᐊᒃᑐᕐᑕᐅᒍᑎᒃ ᒪᑯᓂᖓ ᐱᔪᓂᒃ ᑐᓴᕐᓴᓂᒃ 

ᐱᓕᕆᕙᓗᖕᓂᒃ, ᓇᒥᑐᐃᓐᓇᖅ ᑕᑯᒃᓴᑦ ᐊᕝᕕᐊᕐᑕᐅᓕᕈᑎᒃ ᖃᓄᑐᐃᓐᓇᖅ 

ᐃᖏᕐᕋᕙᓗᖏᓐᓂᒃ ᐱᓕᕆᔩᑦ ᐊᒻᒪᓗ ᓴᓇᕐᕈᑎᖏᓐᓂᒃ ᖃᒧᑕᐅᔭᓂᒃ 

ᓇᒧᑐᐃᓐᓇᖅ ᐃᖏᕐᕋᖃᑦᑕᕐᑐᓂᒃ ᑐᒃᓯᕌᖑᓯᒪᔪᒥ ᐱᓕᕆᕕᐅᑉ ᓄᓇᖓᓂ, 

ᐋᕿᒃᓯᒪᔭᓂᒃ ᓴᓇᕕᖕᓂᒃ ᓄᓇᓕᒋᔭᐅᑲᐃᓐᓇᕐᑐᑦ ᐊᓯᓂ, ᐊᐅᓚᑕᓂᒃ ᐱᔪᓂᒃ, 

ᓴᓇᔩᑦ ᐃᒡᓗᓕᐅᕐᑐᑦ ᓄᑖᒥᒃ ᐅᑎᕐᕕᐅᑲᐃᓐᓇᖃᑦᑕᕐᑐᒥᒃ. ᐆᒪᔪᑦ 

ᐅᐸᒍᑎᓂᐅᓴᖃᑦᑕᓕᕐᐸᑕ ᓄᓇᓕᒋᔭᒥᒃ ᐊᓯᓂ ᐋᕿᒃᓯᒪᔭᒥᒃ 

ᓄᓇᓕᕋᓛᖑᓪᓗᓂ ᐊᓯᓂ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᐊᒃᑐᕐᑕᐅᑐᐃᓐᓇᕆᐊᓖᑦ ᒪᑯᓄᖓᖓᔪᑦ ᒥᑭᔪᒥ ᓄᓇᒥ ᓴᓇᔭᐅᓯᒪᔪᑦ 

ᐅᒃᑯᓯᒃᓴᓕᖕᒥ ᒥᕐᖑᐃᓯᕐᕕᖕᒥ, ᐊᒻᒪᓗ ᐊᑑᑕᐅᓲᑦ ᐃᓛᓐᓃᓇᒃᑯᑦ ᐊᒻᒪᓗ 

ᓱᕐᕋᐃᓗᐊᓲᖑᖏᑦᑐᑦ ᐱᐅᓯᕐᓱᕐᑐᒥᒃ ᓄᓇᒥᒃ ᐊᐅᓚᑦᓯᕕᐅᓪᓗᑎᒃ ᐱᓕᕆᔪᓄᑦ.   

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᑐᒃᓯᕋᑦᑐᑦ ᒪᑯᓂᖓ ᓴᓇᔭᐅᔪᖃᓕᕐᐸᑦ ᓄᓇᒥ 

ᐊᒃᑐᐃᓗᐊᑦᑕᐃᓕᓗᑎᒃ ᐆᒪᔪᖅᑕᖃᓲᓂᒃ, ᐊᒃᑕᑯᐃᑦ ᑐᖁᖅᓯᒪᔭᐅᖃᑦᑕᕐᓗᑎᒃ 

ᐆᒪᔪᓄᑦ ᐱᔭᐅᑦᑕᐃᓕᓗᑎᒃ ᑕᒫᓂᕿᔪᑦ ᐊᒃᑕᑯᐃᑦ ᐃᒋᑕᐅᓚᐅᖏᓐᓂᖏᓐᓂ 

ᓄᓇᐅᑉ ᐊᓯᐊᓄᑦ ᓅᑕᐅᓗᑎᒃ ᐊᒃᑕᕐᕕᖓᓄᑦ ᓇᐅᔮᑦ. ᓇᖕᒥᓂᓖᑦ ᐋᖀᔪᒪᖕᒥᔪᑦ 

ᐅᐊᔭᓕᖕᓂᒃ ᓴᐃᒍᕐᓂᒃ ᐅᐸᒃᑕᐅᖁᓇᒍ ᓇᓄᕐᓄᑦ ᓯᓚᑖᓃᑦᑐᒥᒃ ᓄᓇᓕᒋᔭᐅᑉ 

ᐅᐸᒃᑕᐅᖁᓇᒍ ᐆᒪᔪᓄᑦ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

4, 5, ᐅᕙᓂᓗ 10-ᒥ ᑎᑭᐅᑎᓯᒪᔪᑦ 17-ᒧᑦ 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

1. ᑎᖕᒥᐊᑦ ᑎᑭᑉᐸᒃᑐᑦ ᐅᐱᖔᒃᑯᑦ ᐅᑭᐊᒃᓵᒃᑯᓪᓗ ᐊᐅᓚᐸᒃᑐᑦ 

ᐊᖏᖃᑎᒌᒍᑕᐅᓯᒪᓂᖏᓐᓄᑦ ᐱᖁᔭᖅ ᐊᒻᒪᓗ ᑎᖕᒥᐊᑦ ᑎᑭᑉᐸᒃᑐᑦ 

ᐅᐱᖔᒃᑯᑦ ᐅᑭᐊᒃᓵᒃᑯᓪᓗ ᐊᐅᓚᐸᒃᑐᑦ ᐱᔾᔪᑕᐅᓂᖏᓐᓄᑦ ᐱᖁᔭᐅᑉ 

ᐊᐅᓚᑦᓯᔾᔪᑎᖏᑦ (http://laws-lois.justice.gc.ca/eng/acts/M-

7.01/). 

2. ᐆᒪᔪᓕᒫᑦ ᓴᐳᒻᒥᔭᐅᓕᒑᔪᒦᑦᑐᓄᑦ ᐱᖁᔭᖅ (http://laws-

lois.justice.gc.ca/eng/acts/S-15.3/index.html).  ᐅᖃᓕᒫᒐᐅᑉ 

http://laws-lois.justice.gc.ca/eng/acts/M-7.01/
http://laws-lois.justice.gc.ca/eng/acts/M-7.01/
http://laws-lois.justice.gc.ca/eng/acts/S-15.3/index.html
http://laws-lois.justice.gc.ca/eng/acts/S-15.3/index.html

ᐃᓱᐊᓃᑦᑐᖅ ᑎᑎᕋᖅᓯᒪᔪᑦ A-ᒦᑦᑐᑦ ᐊᑦᑕᑎᓯᒪᖃᓯᐅᔾᔭᐅᓯᒪᔪᑦ 

ᑎᑎᕋᖅᑕᐅᓯᒪᓂᖏᑦ ᓄᓇᕘᒥ ᐆᒪᔪᑦ ᓴᐳᒻᒥᔭᐅᓕᒑᒦᑦᑐᓄᑦ. 

3. ᑲᓇᑕᒥ ᒥᙳᐃᖅᓯᕐᕕᓕᕆᓂᕐᒥᒃ ᐱᖁᔭᖅ (http://laws-

lois.justice.gc.ca/eng/acts/n-14.01/). 

 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᐃᒫᓂ ᑕᓯᕐᒥᓗᑭᐊᖅ ᐃᒥᑦᓯᐊᕙᒃ ᓱᕐᕋᒃᓯᒪᖏᑦᑐᖅ, ᐃᖃᓗᐃᑦ, ᐃᖃᓗᓖᓪᓗ 

ᐊᒻᒪᓗ ᐃᒪᕐᒥᐅᑕᑦ ᐊᕙᑖᓂ. 

ᓱᕐᕋᒃᑕᐅᑐᐃᓐᓇᕆᐊᓖᑦ: ᓱᕐᕋᑐᐃᓐᓇᕆᐊᓖᑦ ᑭᖑᕐᖓᒍᑦ ᓄᓇᓕᒋᔭᐅᓚᐅᕐᑎᓪᓗᒍ ᐊᓯᓂ, 

ᐅᓯᖃᑦᑕᕐᓱᑎᒃ ᐅᖅᓱᐊᓗᖕᓂᒃ, ᓯᕐᓗᐊᖃᖅᕕᖓᓪᓗ ᐅᖅᓯᖅᑐᐃᖃᑦᑕᕐᓱᑎᒃ, 

ᐃᒥᕐᒥᒃ ᐊᑐᖃᑦᑕᕐᓱᑎᒃ ᖃᐅᑕᒫᑦ, ᐊᒃᑕᑯᐃᓪᓗ. ᑕᒪᒃᑯᐊ ᓱᕐᕋᐃᔪᓐᓇᕐᑐᑦ 

ᓄᓇᒥᐅᑕᓂᒃ ᐲᔭᖅᑕᐅᒋᐊᓖᑦ ᐅᓗᕆᐊᓇᕐᑐᕐᑕᓖᑦ ᓄᓇᕗᑦᒥ ᒐᕙᒪᒃᑯᑦ 

ᐃᒡᓗᕋᓛᓕᐅᕈᑎᒃᓴᖏᑦ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᐊᒃᑐᕐᑕᐅᓯᒪᓕᕈᑎᒃ ᓱᕐᕋᒃᑕᐅᑐᐃᓐᓇᕆᐊᓖᑦ ᑕᒪᒃᑯᓄᖓᖓᔪᓄᑦ 

ᐊᑑᑕᐅᔪᓐᓇᕐᑐᑦ ᒥᑭᓈᕐᓯᒪᔪᒥ ᓄᓇᒥ ᐅᒃᑯᓯᒃᓴᓕᐅᑉ ᒥᕐᖑᐃᓯᕐᕕᖓᓂ, 

ᕿᓚᒥᕈᓗᒃ ᓇᔪᕐᑕᐅᕙᒃᑑᒐᓗᐊᑦ ᐊᒻᒪᓗ ᓱᕐᕋᒃᑕᐅᓗᐊᖃᑦᑕᖏᑦᑐᖅ 

ᓄᓇᑐᐃᓐᓇᖅ ᐱᐅᓯᕐᓱᕐᑐᖅ ᐊᐅᓚᑦᓯᔪᓄᑦ.  

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᐋᕿᒃᓱᐃᖃᑦᑕᕆᐊᓖᑦ ᑯᕕᔪᖃᓐᓂᕐᐸᑦ ᒪᐅᖓᑐᐃᓐᓇᖅ 

ᓴᓗᒻᒪᖅᓴᐃᒍᑎᒃᓴᑦ ᐊᑐᐃᓐᓇᐅᒻᒪᑕ ᐃᓘᓐᓇᖏᓐᓂ ᐃᖏᕐᕋᔾᔪᑎᓂ ᐊᒻᒪᓗ 

ᐅᖅᓱᐊᓗᒃᑕᓕᖕᓂ. ᐃᓚᒋᔭᐅᓪᓗᑎᒃ, ᓇᖕᒥᓂᓖᑦ ᐊᑐᐃᓐᓇᐅᑎᑦᓯᒋᐊᖃᒻᒥᔪᑦ 

ᒪᓕᒃᑕᐅᒋᐊᓕᖕᓂᒃ ᐅᖅᓱᐊᓗᖕᓂᒃ ᕿᒪᐃᕕᐅᕙᒃᑐᓂᒃ ᒪᓕᒐᕐᑎᒍᑦ ᐊᒻᒪᓗ 

ᑯᕕᔪᖃᑳᓪᓚᓂᕐᐸᑦ ᓴᓗᒻᒪᖅᓴᐃᒍᑎᒃᓴᑦ ᐃᓚᒋᔭᐅᓪᓗᑎᒃ ᐅᖅᓱᐊᓗᒃᑯᕕᑦ 

ᐃᓂᖏᑦ, ᐊᑑᑕᐅᒐᔭᕐᑐᑦ ᒪᐅᖓᑐᐃᓐᓇᖅ ᑯᕕᔪᖃᑳᓪᓚᕐᓂᐸᑦ, ᓴᓇᕐᕈᑏᑦ 

ᐊᑑᑕᐅᓲᑦ ᐊᒻᒪᓗ ᖃᓄᖅ ᐊᐅᓚᑦᓯᒍᑎᒃᓴᑦ ᐅᖅᓱᐊᓗᖕᓂᒃ ᐊᒻᒪᓗ 

ᐃᓚᒍᑕᒃᓴᔭᖅᑕᓕᖕᓂᒃ ᒥᕐᖑᐃᓯᕐᕕᖕᓂ ᓇᒥᑐᐃᓐᓇᖅ. ᓇᖕᒥᓂᓖᑦ 

ᐊᑐᖃᑦᑕᕈᒫᕐᓂᐊᕐᑐᑦ ᓄᓇᒥᒃ ᐅᐊᓴᐅᑎᓂᒃ ᓱᕈᖅᑎᕆᔪᓐᓇᖏᑦᑐᓂᒃ, 

ᓴᓇᒌᒃᑯᑎᓕᖕᓂᓪᓗ ᐊᒻᒪᓗ ᐲᔭᖃᑦᑕᕐᓗᒋᑦ ᓂᕿᒥᓂᖅᑕᓖᑦ ᐃᒥᕐᒥᒃ 

ᐊᑐᕐᑕᐅᓯᒪᔪᒦᑦᑐᑦ ᓯᕗᕐᖓᒍᑦ ᐃᒥᖅ ᐊᑐᕐᑕᐅᓂᑯ ᑯᕕᔭᐅᓚᐅᖏᓐᓂᖓᓂ 

ᐃᒫᒃ ᓯᕕᑐᓂᓕᖕᒧᑦ 50 ᒦᑕᐃᑦ ᐃᒪᖅᑕᓕᖕᒧᑦ ᖃᓂᒃᓴᖏᑦᑐᒧᑦ ᓱᕐᕋᐃᖁᓇᒍ. 

ᑐᒃᓯᕌᒥ ᐱᓕᕆᕕᖕᒥ ᐊᐅᓚᑦᓯᒍᑎᑦ ᒪᑯᓂᖓ ᐃᓚᖃᓲᑦ ᐃᓂᖃᓪᓗᑎᒃ 

ᐅᓗᕆᐊᓇᕐᑐᕐᑕᓖᑦ ᓱᓇᑐᐃᓐᓇᐃᑦ ᓯᕗᕐᖓᒍᑦ ᐅᓯᓕᐅᔾᔭᐅᓚᐅᖏᓐᓂᖏᓐᓂ 

ᓇᐅᔮᓄᑦ ᐊᒻᒪᓗ ᖃᓪᓗᓈᑦ ᓄᓇᖓᓐᓄᑦ ᐊᒃᑕᑯᑦ ᐃᓚᒍᑕᖅᑕᓖᑦ 

ᐊᒃᑕᖅᕕᖕᒨᖅᑕᐅᔪᑦ.  

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

6-ᒥᒃ - 9-ᒧᑦ ᐊᒻᒪᓗ 21-ᒧᑦ 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

1. ᐃᖃᓗᓕᕆᓂᕐᒧᑦ ᐱᖁᔭᖅ (http://laws-

lois.justice.gc.ca/eng/acts/F-14/index.html).   

2. ᐅᓗᕆᐊᓇᖅᑐᐃᑦ ᐊᒡᔭᖅᑐᖅᑕᐅᓂᖏᓐᓄᑦ ᐱᖁᔭᐅᑉ ᐊᐅᓚᑦᓯᔾᔪᑎᖏᑦ 

(http://www.tc.gc.ca/eng/tdg/clear-tofc-211.htm), 

ᐅᓗᕆᐊᓇᖅᑐᐃᑦ ᐊᒡᔭᖅᑐᖅᑕᐅᓂᖏᓐᓄᑦ ᐱᖁᔭᖅ (http://laws-

lois.justice.gc.ca/eng/acts/t-19.01/), ᐊᒻᒪᓗ ᑲᓇᑕᒥ  

http://laws-lois.justice.gc.ca/eng/acts/n-14.01/
http://laws-lois.justice.gc.ca/eng/acts/n-14.01/
http://laws-lois.justice.gc.ca/eng/acts/F-14/index.html
http://laws-lois.justice.gc.ca/eng/acts/F-14/index.html
http://www.tc.gc.ca/eng/tdg/clear-tofc-211.htm
http://laws-lois.justice.gc.ca/eng/acts/t-19.01/
http://laws-lois.justice.gc.ca/eng/acts/t-19.01/

ᐊᕙᑎᑦᑎᓐᓃᑦᑐᑦ ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓂᒃ ᐱᖁᔭᖅ 

(http://laws-lois.justice.gc.ca/eng/acts/C-15.31/). 

 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᐱᕈᖅᑐᑦ, ᓄᓇ, ᓯᕐᒦᑦ ᐱᕈᖅᕕᐅᓲᑦ, ᐊᒻᒪᓗ ᓄᓇᖓ ᐊᑕᑦᓯᐊᕐᑐᖅ 

ᑲᑕᒑᓯᒪᖏᑦᑐᖅ 

ᓱᕐᕋᒃᑕᐅᑐᐃᓐᓇᕆᐊᓖᑦ: ᓱᕐᕋᑐᐃᓐᓇᕆᐊᓖᑦ ᑭᖑᕐᖓᒍᑦ ᐊᐅᓚᑕᐅᓚᐅᕐᑎᓪᓗᒍ ᓄᓇᔭ ᐃᔾᔪ ᓯᕐᒥᖅ 

ᐊᒻᒪᓗ/ᐅᕝᕙᓗᑭᐊᖅ ᓄᓇᑐᐃᓐᓇᖅ ᓄᑖᒥᒃ ᐃᒡᓗᕋᓛᑕᓕᒃ ᐊᒻᒪᓗ 

ᓇᔪᕐᑕᐅᑲᐃᓐᓇᓲᖅ ᐅᓪᓕᕕᐅᓪᓗᓂ. ᐊᐅᓚᑕᐅᓯᒪᓕᕋᒥ ᓄᓇᑐᐃᓐᓇᖅ 

ᐊᒻᒪᓗ ᓄᓇ ᐱᕈᖅᕕᐅᓲᖅ ᑭᖑᕐᖓᒍᑦ ᓴᓇᔪᖃᓚᐅᕐᑎᓪᓗᒍ ᐊᓯᓂ 

ᓇᔪᖅᑕᐅᑲᐃᓐᓇᖃᑦᑕᓂᐊᕐᑐᒥᒃ, ᓴᓇᔭᐅᓯᒪᔫᑉ ᐃᓂᖓ ᓄᑖᒥᒃ ᐃᒡᓗᕋᓛᑕᓕᒃ 

ᐊᒻᒪᓗ ᓄᓇᑐᐃᓐᓇᒃᑯᑦ ᐅᓯᔪᑦ ᓴᓇᕐᕈᑎᓂᒃ ᐊᒻᒪᓗ ᐃᖃᓇᐃᔭᕐᑐᑦ 

ᑎᑭᑉᐸᒃᓱᑎᒃ ᐊᒻᒪᓗ ᐅᑎᓕᕋᐃᒐᒥᒃ ᓇᓕᐊᓐᓄᕋᓕᕋᐃᒻᒪᑕ ᑕᒡᕗᖓᕐᑐᑦ 

ᓄᓇᒧᑦ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᓱᕐᕋᒃᑕᐅᑐᐃᓐᓇᕆᐊᓕᒃ ᐊᒃᑐᕐᑕᐅᓯᒪᓕᕋᐃᒐᒥᒃ ᐃᓱᒪᒋᔭᐅᓲᖑᒻᒪᑦ 

ᐃᓱᒫᓗᖕᓇᓗᐊᖏᒋᐊᖓᓂᒃ ᐊᒻᒪᓗ ᐊᒃᑐᕐᑕᐅᓗᐊᖏᒋᐊᖓᓂᒃ ᓄᓇ 

ᐱᐅᓯᖅᓱᖅᑐᖅ ᐊᐅᓚᑦᓯᔪᓄᑦ ᐊᒻᒪᓗ ᑕᒪᓐᓇ ᐊᒃᑐᕐᑕᐅᓗᐊᖏᑦᑐᖅ ᐃᖕᒥᓂᒃ 

ᑭᖑᕐᖓᒍᑦ ᐱᐅᓯᕐᒥᓄᑦ ᐅᑎᕐᓂᐊᒥᖕᒪᑦ. 

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᐊᑐᐃᓐᓇᐅᑎᑦᓯᔪᑦ ᓇᓗᓇᐃᔭᕐᓯᒪᔪᓂᒃ ᐱᔾᔪᑎᓕᖕᓂᒃ 

ᐅᖅᓱᐊᓗᒃᑕᓖᑦ ᐃᓂᖏᓐᓂᒃ ᒪᓕᒃᑕᐅᒋᐊᓕᖕᓂᒃ ᐊᒻᒪᓗ ᑯᕕᔪᖃᑳᓪᓚᕐᓂᕐᐸᑦ 

ᐊᑑᑕᐅᒐᔭᖅᑐᓂᒃ ᓴᓗᒻᒪᖅᓴᐃᒍᑎᒃᓴᓂᒃ, ᓴᓇᕐᕈᑏᑦ ᐊᑐᕐᑕᐅᒋᐊᓖᑦ ᐊᒻᒪᓗ 

ᖃᓄᖅ ᐊᑑᑕᐅᓗᑎᒃ ᒪᓕᒃᑕᐅᒋᐊᓖᑦ ᐅᖅᓱᐊᓗᓕᕆᔾᔪᑎᒃᓴᑦ ᐊᒻᒪᓗ 

ᐃᓚᒍᑕᖅᓴᔭᖅᑕᓕᖕᓂᒃ ᒥᕐᖑᐃᓯᖅᕕᒦᑦᑐᓂᒃ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

8, 18, 19, 20, 22 ᐊᒻᒪᓗ 23 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

1. ᐅᓗᕆᐊᓇᖅᑐᐃᑦ ᐊᒡᔭᖅᑐᖅᑕᐅᓂᖏᓐᓄᑦ ᐱᖁᔭᐅᑉ ᐊᐅᓚᑦᓯᔾᔪᑎᖏᑦ 

(http://www.tc.gc.ca/eng/tdg/clear-tofc-211.htm), 

ᐅᓗᕆᐊᓇᖅᑐᐃᑦ ᐊᒡᔭᖅᑐᖅᑕᐅᓂᖏᓐᓄᑦ ᐱᖁᔭᖅ (http://laws-

lois.justice.gc.ca/eng/acts/t-19.01/), ᐊᒻᒪᓗ ᑲᓇᑕᒥ  

ᐊᕙᑎᑦᑎᓐᓃᑦᑐᑦ ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓂᒃ ᐱᖁᔭᖅ 

(http://laws-lois.justice.gc.ca/eng/acts/C-15.31/). 

 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᐃᓄᐃᑦ ᐊᖑᒐᓱᒍᑎᖏᑦ ᐊᒻᒪᓗ ᐊᑐᕐᐸᒃᑕᖏᑦ ᐃᓕᖁᓯᕐᒥᒍᑦ ᐊᓯᓂ ᓄᓇᐃᑦ 

ᐊᐅᓚᑦᓯᕕᒋᕙᒃᑕᖏᑦ 

ᓱᕐᕋᒃᑕᐅᑐᐃᓐᓇᕆᐊᓖᑦ: ᓱᕐᕋᒃᑕᓄᑦ ᐊᒃᑐᕐᑕᐅᑐᐃᓐᓇᕆᐊᓖᑦ ᑭᒃᑯᑐᐃᓐᓇᐃᑦ ᐃᓄᐃᑦ ᐊᒻᒪᓗ 

ᐊᑐᕐᐸᒃᑕᖏᑦ ᐱᐅᓯᕐᒥᒍᑦ ᐊᓯᓃᓕᕋᐃᒐᒥᒃ ᖃᓄᑐᐃᓐᓇᖅ ᑭᖑᕐᖓᒍᑦ 

ᑕᒫᓃᓚᐅᕐᑎᓪᓗᒋᑦ ᐃᖏᕐᕋᔪᑦ ᐱᓕᕆᓪᓗᑎᒃ ᐊᒻᒪᓗ ᐊᑐᕐᑕᐅᓪᓗᑎᒃ 

ᓴᓇᕐᕈᑏᑦ, ᓴᓇᔩᓪᓗ ᐊᐅᓚᑦᓯᑎᓪᓗᒋᑦ. ᑐᒃᓯᕌᖑᓯᒪᔪᖅ ᐱᓕᕆᕕᒃᓴᖅ 

ᐊᐅᓚᑦᓯᓗᑎᒃ ᓇᒥ ᐱᓕᕆᓗᑎᒃ ᖃᓂᑦᑐᒥ ᐊᑑᑕᐅᕙᒃᑐᑦ ᓈᒻᒪᒃᓯᒐᐃᒻᒪᑦ 

ᖃᖓᐅᑎᓪᓗᒍ ᐊᒻᒪᓗ ᐊᖁᑎᒋᓲᖏᓪᓗ ᐊᕐᕌᒍᑕᒫᑦ ᑐᒃᑐᐃᑦ, ᐆᒪᔪᑦ 

ᐅᑎᕈᓐᓃᓲᖑᒻᒪᑕ ᑕᒪᐅᓇᑦᓴᐃᓐᓇᖅ ᐊᓯᐊᒍᑦ ᐊᖁᑎᒋᓲᒥ ᓴᖑᓲᖑᒻᒪᑕ. 

ᑕᒪᒃᑯᐊ ᑭᖑᕐᖓᒍᑦ, ᐊᑑᑕᐅᓲᑦ ᐊᖑᒐᓱᒃᑎᓄᑦ ᐊᒻᒪᓗ ᑲᔾᔮᕆᓪᓗᒋᑦ ᐊᓯᓂ 

ᓄᓇᐃᑦ ᐊᐅᓪᓛᖅᓯᒪᕕᒋᓲᖏᑦ ᓱᕐᕋᒃᑕᐅᔪᓐᓇᕐᑐᑦ ᐊᑲᐃᓪᓕᕐᑕᐅᓗᑎᒃ. 

http://laws-lois.justice.gc.ca/eng/acts/C-15.31/
http://www.tc.gc.ca/eng/tdg/clear-tofc-211.htm
http://laws-lois.justice.gc.ca/eng/acts/t-19.01/
http://laws-lois.justice.gc.ca/eng/acts/t-19.01/
http://laws-lois.justice.gc.ca/eng/acts/C-15.31/

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᓱᕐᕋᐃᓂᐅᓴᔪᓂᒃ ᐊᒃᑐᕐᓂᐊᑎᓪᓗᒋᑦ ᐊᑐᕆᐊᓖᑦ ᑕᑕᑎᒐᕐᓂᒃ ᓄᓇᒥ 

ᒥᑭᓈᕐᓯᒪᔪᒥ ᐃᓗᐊᓂ ᐅᒃᑯᓯᒃᓴᓕᐅᑉ ᒥᕐᖑᐃᓯᕐᕕᐊᓂ, ᐊᒻᒪᓗ 

ᐅᖓᑖᓅᖓᖏᑦᑐᒥᒃ ᐊᒃᐸᓯᖕᓂᓕᖕᒥᒃ ᐊᒃᑐᐃᓂᐊᕈᑎᒃ ᓄᓇᒥᒃ ᐱᐅᓯᖅᓱᖅᑐᒥ 

ᐊᐅᓚᑦᓯᔪᖃᓐᓂᐊᑎᓪᓗᒍ. 

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᐅᖃᖃᑎᖃᔪᔪᑦ ᐅᑯᓂᖓ ᐅᒃᑯᓯᒃᓴᓕᖕᒥ ᒥᕐᖑᐃᓯᕐᕕᖕᒥ 

ᐊᐅᓚᑦᓯᔩᑦ ᖃᑎᒪᔨᕋᓛᖏᓐᓂᒃ ᐅᑯᓂᖓ ᐱᔾᔪᑎᖃᖅᓱᑎᒃ ᑐᒃᓯᕌᒥᒃ ᓇᒥ 

ᓄᑖᖅ ᐃᒡᓗᕋᓛᖅ, ᐃᓚᒋᔭᐅᑎᓪᓗᒋᑦ ᐃᓄᐃᑦ ᑕᒫᓂᒥᐅᑦ ᓄᓇᓖᑦ 

ᖃᓂᒋᔭᖓᓂ ᐱᓕᕆᕕᐅᑉ. ᐊᑑᑕᐅᖁᔭᑦ ᐱᖁᔨᕗᖔᑎᒍᑦ ᒪᓕᒃᑕᐅᖁᔭᑦ 

ᐃᒫᖓᐃᓚᔪᑦ ᐸᓚᕈᑎᒃᓴᑦ ᓱᕐᕋᐃᑐᐃᓐᓇᕆᐊᓕᖕᓂᒃ ᐊᒃᑐᐃᒍᑎᒃ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

24, 25 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

1. ᑲᓇᑕᒥ ᒥᙳᐃᖅᓯᕐᕕᓕᕆᓂᕐᒥᒃ ᐱᖁᔭᖅ (http://laws-

lois.justice.gc.ca/eng/acts/n-14.01/). 

 

 

ᐃᓄᓯᕐᒧᑦ ᐱᕙᓪᓕᐊᓂᕐᒧᑦ ᐊᒃᑐᐃᓂᐅᔪᑦ ᐅᑭᐅᖅᑕᑐᒥᐅᓄᑦ: 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᐃᑦᑕᕐᓂᑕᖅᑕᓕᒃ ᐊᒻᒪᓗ ᑕᐃᒪᖓᕐᓂᑕᓂᒃ ᐃᒡᓗᔾᔪᐊᖃᖅᕕᕕᓂᖅᑕᓕᒃ 

ᓄᓇᒥ. 

ᓱᕐᕋᒃᑕᐅᑐᐃᓐᓇᕆᐊᓖᑦ: ᐱᑕᖃᖏᑦᑐᖅ ᑕᒫᓂ ᓄᓇᒥ ᑕᐃᒪᖓᕐᓂᑕᓂᒃ ᓇᓗᓇᐃᕐᓯᒪᔭᖏᓐᓂᒃ 

ᓇᖕᒥᓂᓖᑦ ᖃᓂᒋᔭᖓᓂ ᑕᒡᕙᓂᓪᓚᕆᒃ ᑐᒃᓯᕌᖑᓯᒪᔪᒥᒃ ᐱᓕᕆᕕᒃᓴᒥᒃ, 

ᐱᑕᓕᐅᒐᓗᐊᖅ ᖃᐅᔨᒪᔭᓂᒃ ᐃᑦᑕᕐᓂᑕᓂᒃ ᓄᓇᒥ ᒫᓐᓇ ᑕᒫᓃᒃᑐᓂᒃ 

ᓴᓂᐊᓂ ᑐᒃᓯᕌᖑᓯᒪᔪᒥ ᐱᓕᕆᕕᐅᓕᕐᐸᑦ ᐊᐅᓚᑦᓯᕕᒃᓴᒥᒃ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᓱᕐᕋᒃᑕᐅᑐᐃᓐᓇᕆᐊᓖᑦ ᐊᒃᑐᕐᑕᐅᒍᑎᒃ ᐃᓱᒪᒋᔭᑦ ᐸᓚᕋᔭᕆᐊᖏᓐᓂᒃ ᓄᓇᒥ 

ᐱᐅᓯᕐᓱᕐᑐᒥ ᐊᐅᓚᑦᓯᔪᑦ ᐊᒻᒪᓗ ᓇᖕᒥᓂᓖᑦ ᐸᒡᕕᓴᒃᑕᐃᓕᓗᑎᒃ ᓄᓇᒦᑦᑐᓂᒃ. 

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᐅᖃᔪᔪᑦ ᐃᓘᓐᓇᑎᒃ ᑕᑯᔭᕐᑐᕐᓯᒪᔪᑦ ᓄᓇᒥᒃ ᐱᔪᓐᓇᐅᖃᑦᑕᓛᕐᑐᑦ 

ᖃᐅᔨᒪᔭᕆᐊᓕᖏᓐᓂᒃ ᐃᓚᒋᔭᐅᓗᑎᒃ ᑐᓴᒐᒃᓴᑦ ᐱᔾᔪᑎᓖᑦ ᐃᑦᑕᕐᓂᑕᓂᒃ 

ᓄᓇᒥ ᐊᒻᒪᓗ ᐅᐸᒃᑕᐅᒋᐊᖃᖏᒻᒪᑕ. ᐊᑑᑕᐅᖁᔭᑦ ᐱᖁᔨᕗᖔᑎᒍᑦ 

ᑐᑭᓕᐅᕐᓯᒪᔭᑦ ᐊᒻᒪᓗ ᖃᓄᖅ ᒪᓕᒃᑕᐅᒋᐊᓖᑦ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

24 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

1. ᑲᓇᑕᒥ ᒥᙳᐃᖅᓯᕐᕕᓕᕆᓂᕐᒥᒃ ᐱᖁᔭᖅ (http://laws-

lois.justice.gc.ca/eng/acts/n-14.01/). 

 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᓄᓇᓖᑦ ᐃᖃᓇᐃᔮᒃᓴᓂᒃ ᐱᑎᑕᐅᕙᒡᓗᑎᒃ, ᑲᓐᑐᕌᒐᒃᓴᓂᒡᓗ ᐊᒻᒪᓗ 

ᑮᓇᐅᔾᔭᒃᓴᐅᑎᓅᖓᔪᓂᒃ. 

ᓱᕐᕋᒃᑕᐅᑐᐃᓐᓇᕆᐊᓖᑦ: ᑐᒃᓯᕌᖑᓯᒪᔪᖅ ᐱᓕᕆᕕᒃᓴᖅ ᐃᑲᓂᓛᖅᑐᖅ ᓇᐅᔮᓂ ᐊᒻᒪᓗ 

ᐊᑐᐃᓐᓇᕈᐃᓛᖂᖅᑐᖅ ᑮᓇᐅᔾᔭᒃᓴᐅᑎᒃᓴᓂᒃ ᐃᖃᓇᐃᔭᖅᑎᑕᐅᓗᑎᒃ 

http://laws-lois.justice.gc.ca/eng/acts/n-14.01/

ᓄᓇᓖᑦ ᐊᒻᒪᓗ ᓂᐅᕕᖃᑦᑕᕐᓗᑎᒃ. ᐋᕿᓱᕐᑕᐅᓕᕐᐸᑦ ᐱᓕᕆᕕᒃᓴᖅ 

ᐳᓛᕆᐊᓲᑦ ᑎᑭᓐᓂᕐᓴᐅᖃᑦᑕᓛᕐᒪᑕ ᐅᒃᑯᓯᒃᓴᓕᒃᒥᒃ ᒥᕐᖑᐃᓯᕐᕕᖕᒥᒃ ᐊᒻᒪᓗ 

ᓄᓇᓖᑦ, ᐃᖃᓇᐃᔮᖅᑖᕈᑎᒃ ᑮᓇᐅᔾᔭᒃᓴᖃᑦᑕᓕᕋᔭᕐᒪᑕ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᐊᑑᑎᓂᖃᑦᓯᐊᖅᑐᑦ ᓴᕿᐊᑐᐃᓐᓇᕆᐊᓖᑦ ᐊᒃᑐᐃᓗᑎᒃ ᓄᓇᓕᖕᓂᒃ ᓇᐅᔮᓂ. 

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᑲᓐᑐᕌᒃᑎᑦᓯᖃᑦᑕᓛᕐᑐᑦ ᒥᒃᓴᐅᓴᒃᑐᓂᒃ 6-ᓂᒃ ᐃᓄᖕᓂᒃ 

ᓇᐅᔮᒥᐅᓂᒃ ᖃᒧᑕᐅᔭᓕᖕᓂᒃ ᐊᒻᒪᓗ ᖃᒧᑎᓕᖕᓂᒃ, ᐊᒻᒪᓗ ᒥᒃᓴᐅᓴᒃᑐᓂᒃ 

ᐱᖓᓱᓂᒃ ᐅᐊᑦᓯᔨᒃᓴᓂᒃ ᓇᓄᖅᑕᖃᖏᒃᑲᓗᐊᕐᒪᖔᖅ 

ᐱᓕᕆᔪᖃᓐᓂᓕᒫᖓᓂ. ᑲᑎᒪᔩᑦ ᐊᑑᑕᐅᖁᔨᖕᒥᔪᑦ ᐱᖁᔨᕗᖔᑎᒍᑦ 

ᑐᑭᓕᐅᕐᓯᒪᔪᓂᒃ ᐊᒻᒪᓗ ᖃᓄᖅ ᐊᑑᑕᐅᖁᔭᓂᒃ ᒪᓕᒃᑕᐅᒋᐊᓕᖕᓂᒃ 

ᓇᖕᒥᓂᓖᑦ ᐃᖃᓇᐃᔭᕐᑎᑦᓯᓂᖅᓴᐅᖃᑦᑕᓛᕐᒪᑕ ᑕᒫᓂᒥᐅᑦ ᐃᓄᖏᓐᓂᒃ 

ᐱᔨᑦᓯᕋᐅᑎᓂᒃ ᐊᑑᑕᐅᑎᑦᓯᓗᑎᒃ ᑕᒫᓂ ᓄᓇᒥ ᓴᓇᔭᒃᓴᑦ 

ᐊᑐᐃᓐᓇᐅᑎᑕᐅᓗᑎᒃ ᐃᓄᐃᑦ ᖃᐅᔨᒪᓂᖏᑦ ᐊᑐᕐᑕᐅᓗᑎᒃ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

26 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

n/a 

 

 

ᐅᔨᕐᓇᓗᐊᖅᑐᑦ ᐃᓄᐃᑦ ᐃᓱᒪᒋᔭᖏ: 

ᐊᑑᑎᓂᓖᑦ ᐃᓚᒋᔭᑦ 

ᒪᑯᐊ: 

ᐃᓄᐃᑦ ᑭᒃᑯᑐᐃᓐᓇᐃᑦ ᐃᓱᒫᓗᒋᔭᖃᖅᕕᖏᑦ. 

ᓱᕐᕋᒃᑕᐅᑐᐃᓐᓇᕆᐊᓖᑦ: ᐱᑕᖃᖏᑦᑐᖅ ᐃᓱᒫᓗᒋᔭᐅᔪᓂᒃ ᐅᖃᐅᓯᐅᔪᖃᓚᐅᖏᒻᒪᑦ ᐃᓄᓕᒫᑦ 

ᐅᖃᐅᓯᕆᔪᒪᔭᒥᓐᓂᒃ ᖃᓄᑐᐃᓐᓇᖅ ᐱᕕᒃᓴᖃᕝᕕᖃᑦᑎᑕᐅᑎᓪᓗᒋᑦ 

ᑕᒪᒃᑯᓄᖓᖓᔪᑦ ᖃᓄᑐᐃᓐᓇᖅ. 

ᖃᓄᖅ ᐊᒃᑐᕐᑕᐅᒍᑎᒃ 

ᓱᕐᕋᒃᑕᐅᓲᑦ: 

ᓱᕐᕋᒃᑕᐅᑐᐃᓐᓇᕆᐊᓖᑦ ᐊᒃᑐᕐᑕᐅᒍᑎᒃ ᐸᓚᕋᔭᕐᑐᕆᔭᑦ ᑖᒃᑯᐊ ᓇᖕᒥᓂᓖᑦ 

ᒪᓕᑦᓯᐊᕐᓂᐊᕐᐸᑕ ᐊᑑᑕᐅᖁᔭᓂᒃ ᐱᖁᔨᕗᖔᑎᒍᑦ ᑐᑭᓕᐅᕐᓯᒪᔭᑦ ᐊᒻᒪᓗ 

ᐊᑑᑕᐅᖁᔭᑦ. 

ᐸᓚᕈᑎᒃᓴᑦ 

ᓱᕐᕋᐃᓗᐊᕇᒃᑯᑎᑦ 

ᐊᑑᑕᐅᓗᑎᒃ: 

ᓇᖕᒥᓂᓖᑦ ᐅᖃᖃᑎᖃᖃᑦᑕᔪᔪᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒥ ᐊᐅᓚᑦᓯᔩᑦ 

ᑲᑎᒪᔨᕋᓛᖏᓐᓂᒃ ᐱᔾᔪᑎᖃᖅᓱᑎᒃ ᑐᒃᓯᕌᒥᒃ ᐃᑲᓃᑦᑐᒥᒃ ᓄᑖᒥᒃ ᐃᒡᓗᕋᓛᒥᒃ, 

ᐃᓚᒋᔭᐅᓗᑎᒃ ᐃᓄᐃᑦ ᓄᓇᓕᖕᓂᖔᕐᑐᑦ ᐃᓘᓐᓇᖏᓐᓂᒃ ᖃᓂᒃᓴᕐᑐᓂᒃ. 

ᐃᓚᒋᔭᐅᓗᑎᒃ, ᑲᑎᒪᔩᑦ ᐊᑑᑕᐅᖁᔭᖏᑦ ᐱᖁᔨᕗᖔᑎᒍᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᖃᓄᖅ ᒪᓕᒃᑕᐅᔭᖏᑦ ᐊᑑᑕᐅᑦᓯᐊᕆᐊᓖᑦ ᐱᓕᕆᕕᖕᒥ 

ᐊᐅᓚᑦᓯᒍᑎᒃᓴᑦ ᐸᒡᕕᓴᒃᑕᐅᖁᓇᒋᑦ ᐃᓄᐃᑦ ᐆᒪᔪᖅᓯᐅᖅᕕᒋᕙᒃᑕᖏᑦ 

ᐅᕝᕙᓗᑭᐊᖅ ᐃᓕᕐᓯᖏᓐᓅᖓᔪᑦ ᐊᓯᓂ ᐊᑐᕐᑕᐅᓲᑦ ᐊᐅᓚᑕᐅᓪᓗᑎᒃ, 

ᐃᖃᓇᐃᔮᒃᓴᑖᕐᑎᑕᐅᖃᑦᑕᓛᕐᒪᑕ ᓄᓇᓖᑦ ᐃᓄᖏᑦ ᐊᒻᒪᓗ 

ᐊᑐᕐᑕᐅᖃᑦᑕᕐᓗᑎᒃ ᖃᓄᑐᐃᓐᓇᖅ ᐊᐅᓚᑦᓯᒍᑎᑦ ᑕᒫᓂ ᓄᓇᒥ 

ᐊᑑᑕᐅᖃᑦᑕᓛᕐᒪᑕ ᐊᑐᐃᓐᓇᐅᓗᑎᒃ ᐃᓄᐃᑦ ᖃᐅᔨᒪᓂᖏᑦ. 

ᑐᒃᓯᕌᑦ ᑐᑭᓕᐅᕐᓯᒪᔭᑦ 

ᐊᒻᒪᓗ ᒪᓕᒃᑕᐅᖁᔭᑦ 

ᐃᒪᓕᐃᓕᖓᔪᑦ: 

24, 25, 26 

ᐅᑯᓄᖓᖓᔪᑦ 

ᐱᖁᔭᕐᓄᑦ ᐊᒻᒪᓗ 

ᐅᕝᕙᓗᑭᐊᖅ 

ᐱᖁᔭᓕᕆᔾᔪᑎᓄᑦ: 

n/a 

 

 

ᖃᐅᔨᒪᓂᖅ ᖃᕆᑕᐅᔭᒃᑯᑦ ᐊᒃᑐᐃᓂᐅᔪᑦ ᓇᓗᓇᕐᓂᖏ: 

▪ ᐃᓱᒪᓗᖕᓇᖅᑐᓂᒃ ᐃᓕᑕᕆᔭᐅᓯᒪᔪᓂᒃ ᐱᑕᖃᖏᑐᖅ ᐱᓕᕆᐊᑉ ᑐᒃᓯᕋᒐᐅᑎᖓᓄᑦ. 
 

ᑎᑎᕋᕆᐊᓕᑦ ᒪᓕᒐᖏᑦ: 

ᒪᓕᒐᐃᑦ ᒪᓕᒐᐅᑦᓯᐊᖁᑉᓗᒋᑦ ᐊᕿᒃᑕᐅᓯᒪᔪᑦ ᐊᒻᒪ ᐃᑲᔪᒐᐅᖁᑉᓗᒍ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᓯᖏᓪᓗ 

ᒪᓕᒐᕐᓂᒃ ᐱᓕᕆᐊᖃᖅᑐᑦᒪᓕᑦᓯᐊᖁᔨᓂᕐᒥᒃ ᖃᐅᔨᓴᖅᑕᐅᓂᖏᓐᓂᒡᓗ ᐱᓕᕆᐊᖑᔪᑦ, ᐅᑯᐊ ᑎᑎᕋᐅᓯᑦ 

ᒪᓕᒐᐅᔪᓪᓗ ᐊᑐᓕᖁᔭᐅᓯᒪᒐᓗᐊᖅᐳᑦ: 1-3. 

 

ᐃᓱᒪᓕᐅᒐᐅᓂᐊᖅᑎᓪᓗᒋᑦ ᖁᓚᓐᓂᓯᐅᖅᑐᑦ ᐅᖃᐅᓯᐅᔪᑦ ᐊᒻᒪ ᑐᒃᓯᕋᖅᑐᖅ ᒪᓕᒐᕐᓂᒃ ᒪᓕᒐᐊᕐᓂᖓᓐᓂᒃ 

ᐊᒃᑐᐃᑕᐃᓕᓂᕐᒧᑦ ᐊᕙᑎᑉᑎᖕᓂᒃ ᐃᓄᓯᕐᒥᒃᓗᖓ ᐊᕙᑎᓕᕆᔨᒃᑯᑦ ᐃᓱᒪᓯᒪᕗᑦ ᐱᓕᕆᐊᖑᓂᐊᖅᑐᖅ 

ᐊᒃᑐᐃᓚᖏᒻᒪᑦ ᐊᕙᑎᑉᑎᖕᓂᒃ ᐃᓄᓯᕐᒥᒃ ᐱᕙᓪᓕᐊᓂᕐᒥᒃᓗᖓ ᓇᓗᓇᕐᓗᓂᓗ ᐊᓯᖏᓐᓂᒃ 

ᐊᒃᑐᐃᓂᐊᕐᒪᖓᑕ ᖃᐅᔨᒪᓐᓇᖅᑐᓂᒃ. 

ᐊᑐᓕᖁᔭᐅᓯᒪᔪᑦ ᐱᓕᕆᐊᕐᒧᑦ ᑐᕋᖅᑐᑦ ᑐᑭᖏ ᒪᓕᒐᐃᓪᓗ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᑐᓕᖁᔨᓯᒪᕗᑦ ᐅᑯᓂᖓ ᐅᖃᐅᓯᖏᓐᓂᒃ ᒪᓕᒐᖏᓐᓂᒡᓗ ᐱᓕᕆᐊᕐᒧᑦ: 

 

ᑭᓱᑐᐃᓐᓇᕐᓅᖓᔪᑦ 

1. Parks Canada ᐱᓕᕆᐊᕆᓂᐊᖅᑕᒥᓄᑦ ᒪᓕᒋᐊᖃᖅᑕᓂ ᐱᓕᕆᐊᕆᕝᕕᒋᓂᐊᖅᑕᓃᑎᖃᑦᑕᕐᓗᓂᐅᒃ 

ᐱᓕᕆᐊᖃᕐᓂᕐᒥᓂᓕᒫᖅ. 

2. ᑐᒃᓯᕋᐅᑎᓕᒃ ᐊᐅᓚᑦᑎᓂᐊᕐᑐᖅ ᒪᓕᒃᓗᒍ ᐊᖏᕐᓯᒪᔭᖏᑦ ᐱᓂᐊᓂᕋᕐᑕᖏᑦ ᑎᑎᕋᕐᓯᒪᔭᖏᑦ 

ᑐᓂᔭᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕋᔭᐅᓴᒃᑯᑦ ᐱᓇᓱᒃᑐᑦ ᑎᑎᕋᕐᕕᒃᓴᖅ, ᒫᔾᔨ 

5, 2020; ᑎᑎᕋᕐᓯᒪᔪᓪᓗ, ᒫᔾᔨ 5, 2020). 

3. ᐱᓕᕆᐊᖃᕈᒪᔪᖅ ᐱᓕᕆᐊᖃᕆᐊᖃᖅᑐᖅ ᐱᖁᔭᓕᐊᖑᓯᒪᔪᑦ,  ᐊᐅᓚᑦᓯᔾᔪᑏᑦ, ᐊᑐᐊᒐᐃᓪᓗ 

ᒪᓕᒡᓗᓂᒋᑦ.  

ᐊᒃᑕᖅᑕᐃᓂᖅ 

4. ᐱᓕᕆᐊᖃᕈᒪᔪᖅ ᐊᒃᑕᑰᓕᒫᓂᒃ ᓴᓂᕐᓂᒡᓗ ᕿᓪᓚᔪᑭᐊᓃᑎᑦᓯᖃᑦᑕᕆᐊᖃᖅᑐᖅ ᐊᒻᒪᓗ ᓴᕕᕋᔭᒃᓴᒥ 

ᓴᓇᓯᒪᔪᒥᒃ ᐊᒃᑕᒃᑯᕕᖕᒦᑎᑲᑦᑕᕐᓗᓂᒋᑦ ᒪᑐᖃᖅᑐᒥ  ᐊᔾᔨᐸᓗᐊᓂᒡᓘᓐᓃᑦ ᓄᓇᓕᒋᔭᐅᔫᑉ 

ᐊᒃᑕᕐᕕᐊᓄᒃ ᐊᒡᔭᖅᑐᕐᓂᐊᓵᕐᓗᓂᒋᑦ. ᐊᒃᑕᑰᓕᒫᑦ ᐳᖅᑐᔾᔫᒥᑎᑕᐅᖃᑦᑕᕆᐊᖃᖅᑐᑦ ᐆᒪᔪᓄᑦ 

ᓇᕆᐊᖅᑕᐅᖃᑦᑕᖁᓇᒋᑦ.  

ᐅᖅᓱᒃᓴᑦ ᐃᓚᐅᖅᓱᖅᓯᒪᔪᓪᓗ ᑐᖅᑯᖅᑕᐅᓯᒪᔮᖃᕐᓂᖏᑦ 

5. ᐱᓕᕆᐊᖃᕈᒪᔪᖅ ᐅᖅᓱᒃᓴᖁᑎᒥᓂᒃ ᐃᓚᐅᖅᓱᖅᓯᒪᔪᓂᒡᓗ ᑐᖅᑯᐃᓯᒪᔮᖃᖅᑐᖅ 

ᐆᒪᔪᖅᑕᖃᖃᑦᑕᖏᑦᑐᒥ. 

6. ᐱᓇᔪᒃᑐᑦ ᓇᓂᓯᔭᕆᐊᓕᒃ ᐊᑕᖏᕐᓗᖏᑦ ᐅᖅᓱᐊᓗᐃᑦ ᐊᒻᒪᓗ ᐊᓯᖏᑦ ᖁᐊᖅᓵᕐᓇᖅᑐᑦ ᑭᓱᑐᐃᓐᓇᐃᑦ 

ᑭᒥᓛᖑᔪᓐᓇᖅᑐᒥᒃ 31 ᒦᑕᑦ ᐅᖓᓯᖕᓂᖃᕐᓗᑎᒃ ᑕᐃᑲᙵᑦ ᖁᕝᕙᓯᒃᑐᒥᑦ ᐃᒥᒃᒧᑦ ᓇᓗᓇᐃᒃᑯᑕᒥᑦ 

ᐃᒥᑐᐃᓐᓇᕐᓂᑦ ᐊᒻᒪᓗ ᐃᒪᓐᓇᐅᓗᑎᒃ ᐱᑕᖃᖅᑎᑦᑎᑕᐃᓕᓗᑎᒃ ᑯᕕᓂᕐᓂᒃ ᐊᕙᑎᒧᑦ ᑭᐊᓂ 

ᐊᖏᖅᑕᐅᓯᒪᒃᐸᑕ ᓄᓇᕗᑦ ᐃᒪᓕᕆᔨᑦ ᑲᑎᒪᔨᓐᓂᑦ. 

7. ᐱᓕᕆᐊᖃᕈᒪᔪᖅ ᖃᐅᔨᒪᑦᓯᐊᕆᐊᖃᖅᑐᖅ ᐅᖅᓯᖅᑐᐃᖃᑦᑕᕆᐊᖃᕐᓂᕐᒥᓂᒃ ᐃᒪᖅᑕᓕᐅᑉ 

ᐅᓕᓐᓂᕆᖃᑦᑕᖅᑕᖓᑦᑕ 31 ᒦᑕᓂᒃ ᐅᖓᓯᖕᓂᖃᖅᑎᒋᔪᒥᒃ ᐃᒪᖅᓱᖅᑕᖃᙱᑦᑐᒥ, ᑭᓯᐊᓂ 

ᐊᖏᖅᑕᐅᖄᕋᓂ ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ. 

8. ᐱᓇᔪᒃᑐᑦ ᐃᒪᐃᓕᐅᓪᓚᑦᑖᕆᐊᓖᑦ ᓈᒻᒪᒃᑐᑦ ᑯᕕᓂᕐᒧᑦ ᑲᒪᔾᔪᑏᑦ ᐱᖁᑏᑦ ᐊᒻᒪᓗ ᓴᓗᒻᒪᖅᓴᐃᓂᕐᒧᑦ 

ᓱᓇᒃᑯᑖᑦ (ᓲᕐᓗ ᐳᐊᕐᕆᓰᑦ, ᒥᓪᓗᐊᕈᑏᑦ, ᖃᑦᑕᐅᔭᑦ, ᑯᑐᒃᑕᐅᑰᑦ ᐊᓪᓕᕋᑦ, ᐊᒻᒪᓗ ᐃᔅᓴᒃᑎᕆᔾᔪᑏᑦ) 

ᐊᑐᐃᓐᓇᐅᖏᓐᓇᕐᓗᑎᒃ ᐱᓕᕆᑎᓪᓗᒋᑦ ᓄᒃᑎᖅᑎᕆᓂᕐᓂᒃ ᐅᖅᓱᐊᓗᖕᓂᒃ ᐅᕝᕙᓘᓐᓃᑦ 

ᖁᐊᖅᓵᕐᓇᖅᑐᓂᒃ ᑭᓱᑐᐃᓐᓇᕐᓂᒃ, ᐊᑕᖏᕐᓗᖏᑦ ᐅᖅᓱᐊᓗᖃᐅᑎᖃᕐᕖᑦ ᐃᓃᑦ ᐊᒻᒪᓗ 

ᐅᖅᓴᒃᓴᐃᒃᑲᓐᓂᖅᑎᓪᓗᒋᑦ ᐱᖁᑎᓂᒃ. 

9. ᐱᓕᕆᐊᖃᕈᒪᔪᖅ ᖃᐅᔨᒪᔭᕆᐊᖃᖅᑐᖅ ᓴᓇᔨᓕᒫᖏᑦ ᐃᓕᓴᖅᓯᒪᑦᓯᐊᕆᐊᖃᕐᓂᖏᓐᓂᒃ 

ᐅᖅᓱᒃᓴᓕᕆᓂᕐᒥᑦ ᐊᒻᒪᓗ ᐊᑦᑕᓇᖅᑐᑕᓕᕆᓂᕐᒥᒡᓗ, ᑯᕕᔪᖅᑕᖃᕐᓂᕈᓂᓘᓐᓃᑦ ᐅᖅᓱᒃᓴᓂᒃ ᖃᓄᖅ 

ᑲᒪᒋᔭᐅᔭᕆᐊᖃᕐᒪᖔᖏᓐᓂᒃ ᖃᐅᔨᒪᔭᕆᐊᖃᕐᒥᔪᑦᑕᐅᖅ. ᐅᖅᓱᒃᓴᒥᑦ ᑯᕕᔪᖅᑕᖃᕐᓂᖅᐸᑦ 

ᐅᕝᕙᓘᓐᓃᑦ ᐃᓚᐅᖅᓱᖅᓯᒪᔪᓂᒡᓘᓐᓃᑦ ᐃᒪᑭᑦᑑᒐᓗᐊᒥᒃ ᐃᒪᐅᒐᖅᑐᒥᒡᓘᓐᓃᑦ 

ᐅᖃᐅᓯᐅᑦᓴᐅᑎᒋᔭᕆᐊᖃᖅᑐᑦ ᖃᖓᑐᐃᓐᓇᖅ ᐅᖄᓚᕕᐅᔪᓐᓇᖅᑐᒧᑦ ᐅᕗᖓ (867) 920-8130. 

ᐆᒪᔪᓕᕆᓂᖅ - ᑭᓱᑐᐃᓐᓇᕐᓅᖓᔪᑦ 

10. ᐱᓕᕆᐊᖃᕈᒪᔪᖅ ᖃᐅᔨᓴᑦᓯᐊᖃᑦᑕᕆᐊᖃᖅᑐᖅ ᐆᒪᔪᖅᑕᖃᓲᑦ ᓱᕋᒃᑎᖅᑕᐅᔭᕆᐊᖃᙱᓐᓂᖏᓐᓂᒃ 

ᐱᓕᕆᐊᖃᕈᑕᕆᓂᕐᒥᓂ.  

11. ᐱᓕᕆᐊᖃᕈᒪᔪᖅ ᐆᒪᔪᑦ ᐸᒡᕕᓵᕆᐊᖃᙱᑕᖏᑦ. ᒪᑯᐊ ᐃᓚᖃᓯᐅᑎᓗᒋᑦ ᑲᐃᕙᖃᑦᑕᕆᐊᖃᙱᑕᖏᑦ, 

ᐊᐅᖅᓵᖃᑦᑕᖏᓪᓗᓂᒋᑦ, ᐅᓪᓛᕆᖃᑦᑕᖏᓪᓗᓂᒋᓪᓕᓗ ᐅᕝᕙᓘᓐᓃᑦ ᐊᓯᖔᖓᑦᑎᒍᓪᓘᓐᓃᑦ ᐆᒪᔪᑦ 

ᐸᒡᕕᓵᕆᐊᖃᙱᑕᖏᑦ, ᐅᕝᕙᓘᓐᓃᑦ ᐆᒪᔪᑦ ᑲᑎᙵᐅᖅᑎᓪᓗᒋᓪᓘᓐᓃᑦ ᑲᒪᒋᔭᕆᐊᖃᑎᑕᖏᑦ.  

12. ᐱᓕᕆᐊᖃᕈᒪᔪᖅ ᐊᖑᓇᓱᒋᐊᖃᙱᑦᑐᖅ ᐅᕝᕙᓘᓐᓃᑦ ᐃᖃᓗᒃᓯᐅᕆᐊᖃᕋᓂᓗ ᑭᓯᐊᓂ ᓄᓇᕘᒥ 

ᒐᕙᒪᒃᑯᑦ ᐆᒪᔪᓕᕆᔨᒃᑯᖏᓐᓂᒃ ᐱᔪᖕᓇᐅᑎᑖᖅᓯᒪᒍᓂ.  

13. ᐱᓕᕆᐊᖃᕈᒪᔪᖅ ᓴᓇᔨᓕᒫᖏᑦ ᑐᓴᐅᒪᑎᑕᐅᔭᕆᐊᖃᖅᑐᑦ ᐆᒪᔪᐃᑦ ᓴᐳᒻᒥᔭᐅᓯᒪᓂᖏᓐᓂᒃ ᐊᒻᒪᓗ 

ᐃᓕᓐᓂᐊᖅᑎᑕᐅᓯᒪᔭᕆᐊᖃᖅᑐᑦ ᐊᒻᒪᓗ/ᐅᕝᕙᓗᓐᓃᑦ ᐅᖃᐅᔾᔪᖅᑕᐅᓯᒪᔭᕆᐊᖃᕐᓂᖏᓐᓂᒡᓘᓐᓃᑦ 

ᖃᓄᖅ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᑕᒪᑐᒧᙵ ᐊᑐᓕᖅᑎᑕᐅᓯᒪᔭᕆᐊᖃᕐᓂᖏᓐᓂᒡᓘᓐᓃᑦ. 

ᐅᑎᓲᑦ ᑎᖕᒥᐊᑦ ᐊᒻᒪᓗ ᑎᖕᒥᐊᑦ ᓂᕿᑐᓲᑦ ᐸᒡᕕᑎᑕᐅᔭᕆᐊᖃᙱᓐᓂᖏᓐᓂᒃ 

14. ᐱᓕᕆᐊᖃᕈᒪᔪᖅ ᐱᓕᕆᐊᖃᙱᓐᓂᖅᓴᐅᖃᑦᑕᕆᐊᖃᖅᑐᖅ ᑎᖕᒥᐊᑦ 

ᐸᒡᕕᓂᖅᓴᐅᖃᑦᑕᖅᓕᖅᑎᓪᓗᒋᑦ ᐆᒃᑑᑎᒋᓗᒋᑦ ᐅᑎᓕᖅᑎᓪᓗᒋᑦ 

ᐆᓇᖅᑐᒧᙵᐅᕙᓪᓕᐊᓕᖅᑎᓪᓗᒋᓪᓘᓐᓃᑦ, ᐃᕙᑎᓪᓗᒋᑦ ᐊᒻᒪᓗ ᓱᓗᐃᔭᓕᖅᑎᓪᓗᒋᓪᓗ  

ᐃᓴᓲᖅᑎᓪᓗᒋᓪᓗ. 

ᑐᒃᑐᐃᑦ ᐅᒥᖕᒪᐃᓪᓗ ᐸᒡᕕᓵᖅᑕᐅᔭᕆᐊᖃᙱᓐᓂᖏᓐᓂᒃ 

15. ᑐᒃᓯᕋᐅᑎᓕᐅᖅᓯᒪᔪᖅ ᐊᑐᖅᓯᖃᑦᑕᕆᐊᖃᔾᔮᖏᑦᑐᖅ ᐸᒡᕕᓴᒃᓯᑦᑕᐃᓕᒪᓗᓂ ᓇᐅᒃᑯᑐᐃᓐᓇᖅ 

ᐊᖅᑯᑎᒋᔭᐅᕙᒃᑐᑎᒍ ᐅᕝᕙᓗᓂᑦ ᐃᑳᕐᕕᐅᕙᒃᑐᑎᒍ ᖃᐅᔨᒪᓇᖅᑐᑎᒍᑦ ᐊᑐᖅᑕᐅᓱᒃᑯᑦ ᑐᒃᑐᓄᑦ 

ᑕᐃᑦᓱᒪᓂ ᓇᓪᓕᐊᖕᓄᐊᓕᖅᑎᓗᒋᑦ. 

16. ᐱᓕᕆᐊᖃᕈᒪᔪᖅ ᐃᓚᖏᓐᓂᒃ ᐱᓕᕆᐊᕆᔭᒥᓂᒃ  ᓄᖅᑲᐅᔾᔨᔭᕆᐊᖃᖅᑐᖅ 

ᐊᒡᕕᐊᕈᑎᑐᐃᓐᓇᕆᐊᖅᑐᓂᒃ ᑐᒃᑐᐃᑦ ᐅᕝᕙᓘᓐᓃᑦ ᐅᒥᖕᒪᐃᓪᓗᓐᓃᑦ  ᑕᒡᔪᐊᕐᓂᕆᔭᐃᓐᓂᒃ 

ᐅᕝᕙᓘᓐᓃᑦ ᓄᕐᕆᐅᓕᖅᐸᑕᓘᓐᓃᑦ, ᑭᓯᐊᓂ ᑕᒪᒃᑮᒃ ᖄᖏᐅᑎᔭᕇᖅᐸᑕᓘᓐᓃᑦ ᐅᕝᕙᓘᓐᓃᑦ 

ᕿᒪᕈᖅᐸᑕᓘᓐᓃᑦ ᐊᓯᐊᓃᓕᖅᐸᑕᓘᓐᓃᑦ ᐱᓕᕆᐊᕆᕝᕕᒋᔭᖓᑦᑕ ᐃᓂᖓᓐᓂᒃ. 

17. ᐱᓇᔪᒃᑐᑦ ᓴᐳᔾᔨᓯᒪᔪᒃᓴᐅᙱᓚᑦ ᐅᕝᕙᓘᓐᓃᑦ ᓴᖑᑎᑦᑎᓗᑎᒃ ᑐᒃᑐᐃᑦ ᐱᓱᒡᕕᒋᕙᒃᑕᖏᓐᓂᒃ, ᐊᒻᒪᓗ 

ᓄᖅᑲᖅᑕᐅᓗᑎᒃ ᐱᓕᕆᐊᑦ ᐊᒡᕕᓴᐃᓇᔭᖅᑐᑦ ᐱᓱᒃᑎᓪᓗᖏᑦ ᓲᕐᓗ ᐃᖏᕐᕋᔪᑦ ᐱᖁᑏᑦ 

ᐃᖅᑲᓇᐃᔭᖅᑏᓪᓘᓐᓃᑦ ᑭᓯᐊᓂ ᑐᒃᑐᐃᑦ ᐊᓂᒍᐃᕌᓂᒃᐸᑕ. 

ᒪᓂᕋᕐᒥᒃ ᐸᒡᕕᓴᐃᓂᖅ ᐊᒻᒪᓗ ᓄᓇᒥᒃ ᐊᑐᕐᓂᖅ 

18. ᐱᓕᕆᐊᖃᕈᒪᔪᖅ ᐊᖏᔫᑎᓂᒃ ᒪᓂᒃᓴᐃᑎᓂᒃ ᖃᓗᕋᐅᑎᓕᖕᓂᒡᓘᓐᓃᑦ ᐊᓯᖏᓐᓂᒡᓗ ᐅᕝᕙᓘᓐᓃᑦ 

ᓄᓇᓯᐅᑎᓂᒡᓘᓐᓃᑦ ᓅᑎᕆᔭᕆᐊᖃᙱᑦᑐᖅ ᑭᓯᐊᓂ ᑕᒪᒃᑯᐊ  ᓄᓇᐅᑉ 

ᖄᖓᓃᑎᑕᐅᔪᓐᓇᕐᓂᐊᑐᐊᕈᑎᒃ  ᐊᖏᔫᑎᑦ ᒪᓂᒃᓴᐃᑎᑦ ᖃᓗᕋᐅᑎᓕᖕᓂᒡᓘᓐᓃᑦ ᐊᓯᖏᓐᓂᒡᓗ 

ᐅᕝᕙᓘᓐᓃᑦ ᓄᓇᓯᐅᑎᓂᒡᓘᓐᓃᑦ ᐃᑎᖅᓴᓕᐅᒪᓂᐊᖏᑐᐊᖅᐸᑕ ᐅᕝᕙᓘᓐᓃᑦ ᒪᓂᕋᖅ 

ᒪᒃᐱᕋᖅᑎᑕᐅᖏᓐᓂᐊᑐᐊᕈᓂᓘᓐᓃᑦ. ᓄᓇᒃᑯᕈᕐᓗᑎᒃ ᐊᑐᖅᑕᐅᓂᐊᕐᓂᕈᑎᒃ  ᐊᖏᔫᑎᑦ ᒪᓂᒃᓴᐃᑎᑦ 

ᖃᓗᕋᐅᑎᓕᖕᓂᒡᓘᓐᓃᑦ ᐊᓯᖏᓐᓂᒡᓗ ᐅᕝᕙᓘᓐᓃᑦ ᓄᓇᓯᐅᑎᓂᒡᓘᓐᓃᑦ ᐃᑎᖅᓴᓕᐅᒪᓕᕐᓂᖅᐸᑕ 

ᐊᑐᖅᑕᐅᔪᓐᓃᕆᐊᖃᖅᑐᑦ. 

19. ᐱᓕᕆᐊᖃᕈᒪᔪᖅ ᓄᓇ ᐊᑐᖅᑕᓂ ᖃᖓᑐᐃᓐᓇᑦᓯᐊᖅ ᓴᓗᒪᑏᓐᓇᕆᐊᖃᖅᑕᖓ 

ᑲᒪᒋᑦᓯᐊᖃᑦᑕᕐᓗᓂᐅᒡᓗ. 

ᐊᑐᖅᑕᐅᑲᐃᓇᖅᑐᓂ ᑕᖕᒫᕐᕕᓂᑦ 

20. ᐱᓕᕆᐊᖃᕈᒪᔪᖅ ᑐᐱᕐᕕᓕᐅᖃᑦᑕᕆᐊᖃᖅᑐᖅ ᑐᐊᐸᖕᒥ, ᓯᐅᕋᕐᒥᓘᓐᓃᑦ ᐅᕝᕙᓘᓐᓃᑦ ᐊᓯᐊᓂ 

ᑐᐱᕐᕕᐅᔪᒥᓇᖅᑐᒥ.  

21. ᐱᓕᕆᐊᖃᕈᒪᔪᖅ ᑐᐱᕆᐊᖃᑎᑦᑐᖅ ᐱᖁᑎᓂᒡᓗ ᑐᖅᑯᐃᓯᒪᔭᕆᐊᖃᕋᓂ ᑕᓰᑦ ᓯᑯᓯᒪᑎᓪᓗᒋᑦ 

ᐅᕝᕙᓘᓐᓃᑦ ᑰᒑᕐᔪᖕᓂᓘᓐᓃᑦ ᓯᑯᓯᒪᔪᓂ.  

ᓄᓇ ᐊᒃᑐᖅᑕᐅᓯᒪᖃᓯᐅᔾᔭᐅᓯᒫᕐᔪᒃᑐᑦ ᐋᖅᑭᒃᓱᕆᐊᖃᖅᑕᖏᑦ  

22. ᐱᓕᕆᐊᖃᕈᒪᔪᖅ ᐊᒃᑕᑰᓕᒫᓂᒃ, ᐅᖅᓱᒃᓴᒡᒋᐊᕕᓂᕐᒥᓂᒡᓗ ᐱᖁᑎᒡᒋᐊᕕᓂᕐᒥᓂᒡᓗ 

ᓅᑎᕆᔭᕆᐊᖃᖅᑐᖅ ᐱᓕᕆᐊᕆᔭᖓ ᐃᓱᓕᑉᐸᑦ ᕿᒪᓕᕈᓂᐅᒃ ᐱᓕᕆᐊᕆᕝᕕᕕᓂᓂ.  

23. ᐱᓕᕆᐊᖃᕈᒪᔪᖅ ᒪᓗᒻᒪᖅᓴᐃᔭᕇᕆᐊᖃᖅᑐᖅ ᓄᓇᓗ ᐊᑐᖅᑕᕕᓂᖓ ᐋᖅᑭᒃᓱᑦᓯᐊᕐᓗᓂᐅᒃ 

ᐱᓕᕆᐊᕆᔭᖓ ᑕᒫᑦᓯᐊᖅ ᐊᕐᕌᒍᒥ ᖃᐅᔨᓴᕐᕕᒋᔭᖓ ᐃᓱᓕᑦᓴᕋᐃᒃᐸᑦ ᑕᒫᑦᓯᐊᖅ ᐊᒻᒪᓗ /ᐅᕝᕙᓘᓐᓃᑦ 

ᕿᒪᖕᓂᐊᓵᕐᓗᓂᐅᒡᓘᓐᓃᑦ ᐱᓕᕆᐊᕆᕝᕕᕕᓂᓂ. 

ᐊᓯᖏᑦ 

24. ᐱᓕᕆᐊᖃᕈᒪᔪᖅ ᐅᖃᖃᑎᖃᖃᑦᑕᕆᐊᖃᖅᑐᖅ ᓄᓇᓖᑦ ᐃᓄᖏᓐᓂᒃ ᓱᓕᕆᔭᕆᐊᒥᓂᒃ 

ᖃᓄᐃᓕᐅᕆᐊᒥᓂᒃ ᓄᓇᓕᒋᔭᖓᑦᑕ ᖃᓂᒋᔮᓂ ᓄᓇᓕᒋᔭᖏᓐᓂᒡᓗ.  

25. ᐱᓕᕆᐊᖃᕈᒪᔪᖅ ᖃᐅᔨᒪᔭᕆᐊᖃᖅᑐᖅ ᐱᓕᕆᐊᕆᓂᐊᖅᑕᖓ ᐃᓄᐃᑦ 

ᓱᓕᐊᖅᑕᕐᕕᒋᖃᑦᑕᖅᑕᖏᓐᓂᒃ ᐊᒻᒪᓗ ᐊᐅᓪᓛᖅᓯᒪᕕᒋᖃᑦᑕᖅᑕᖏᓐᓂᒡᓗ 

ᐊᒡᕕᐊᕆᐊᖃᔾᔮᖏᓐᓂᖓᓐᓂᒃ.   

26. ᐱᓕᕆᐊᖃᕈᒪᔪᖅ ᖃᖓᑐᐃᓐᓇᖅ ᐱᕕᒃᓴᖃᕈᓐᓇᕐᓂᕋᐃᒍᓂ, ᓄᓇᓖᑦ ᐃᓄᖏᓐᓂᒃ 

ᓴᓇᑎᑦᓯᖃᑦᑕᕆᐊᖃᖅᑐᖅ ᓄᓇᓖᓪᓗ ᐱᔨᑦᓯᕋᐅᑎᖏᓐᓂᒡᓗ ᐊᑐᖃᑦᑕᕐᓗᓂ ᑕᐃᒪᐃᒍᓐᕐᓂᕋᐃᒍᓂ.  

ᐊᓯᖏ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓗᑎᒋᔭᖏ ᐊᑐᓕᖁᔭᖏᓪᓗ 

ᐅᑯᐊ ᐃᓚᐅᑉᓗᑎᒃ ᐱᓕᕆᐊᖑᓂᐊᖅᑐᒧᑦ ᑐᕋᖅᑐᑦ ᐅᖃᐅᓯᑦ ᒪᓕᒐᐃᓪᓗ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏ ᐊᑐᓕᖁᔨᓯᒪᕗᑦ ᐅᑯᓂᖓ: 

 

ᐱᓕᕆᐊᕆᔭᐅᔪᒪᔪᖅ ᐊᓯᔾᔨᖅᑐᖅᑕᐅᔪᒪᓐᓂᕈᓂ  

1. ᐱᓕᕆᐊᒃᓴᓖᑦ ᐊᖏᖅᑎᐅᕙᒃᑐᑦ ᐅᕝᕙᓘᓐᓃᑦ ᐱᓇᔪᒃᑐᑦ ᖃᐅᔨᒃᑲᐅᔭᕆᐊᓖᑦ ᓄᓇᕗᑦᒥ ᐸᕐᓇᐃᔨᓂᒃ 

ᐊᒻᒪᓗ/ᐅᕝᕙᓘᓐᓃᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥᑦ ᓈᒻᒪᒃᑳᖓᑦ, ᐊᒻᒪᓗ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐊᓯᕝᔨᐅᑎᓂᒃ ᐊᐅᓚᓂᕐᒧᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᒥᑦ, 

ᐃᓚᐅᓪᓗᑎᒃ ᐱᒋᐊᕈᑎᒧᑦ ᐱᕚᓪᓕᕐᓃᑦ, ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ 

ᐊᓯᔾᔨᖅᑐᖃᓚᐅᖅᑳᖅᑎᓐᓇᒍ. 

ᓇᐃᑦ ᐊᒻᒪᓗ ᐆᒪᔪᕕᓂᖅᑐᓲᓪᓗ 

2. ᐱᓕᕆᐊᖃᕈᒪᔪᖅ ᐱᓕᕆᔪᒪᔪᖅ ᕿᒥᕐᕈᐊᕈᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᓇᓄᕐᓂᒃ 

ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᐅᖃᓕᒪᒐᕋᓚᕐᓂᒃ, ᐊᑐᐃᓐᓇᐅᔪᓂᒃ ᖃᕆᑕᐅᔭᒃᑯᑦ ᑎᑭᓴᒐᒃᓴᐃᑦ 

ᐅᕙᖓᑦ ᑐᕌᕈᒻᒥᒃ: http://gov.nu.ca/sites/default/files/bear_safety_-_reducing_bear 

people_conflicts_in_nunavut.pdf.  ᕿᒥᕐᕈᐊᕈᓐᓇᕆᕗᑦ ᐱᔾᔪᖃᑎᖃᖅᑐᓂᒃ ᓇᓄᕐᓂᒃ/ᓂᕿᑐᓲᓂᒃ 

ᐊᓯᖏᓐᓂᒃ ᐆᒪᔪᓂᒃ ᖃᐅᔨᔪᓐᓇᖃᑦᑕᕐᓂᖅ ᐊᒻᒪᓗ ᖃᓂᒡᓕᑎᑦᑎᑕᐃᓕᒪᔪᓐᓇᕐᓂᖅ ᐅᖃᐅᓯᐅᓯᒪᔪᓂ 

ᑖᒃᑯᓇᓂ “ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᖅ ᐊᒃᖤᖕᓂᒃ ᐊᒻᒪᓗ ᕿᕐᓂᖅᑐᓄᑦ ᓇᓄᖃᕐᕕᐅᔪᓂ 

ᓄᓇᖏᓐᓂ” ᐅᖃᓕᒪᒐᕋᓚᖏᓐᓂ ᑕᐃᑯᐊᓗ ᐊᑐᐃᓐᓇᐅᓗᑎᒃ ᑎᑭᓴᒐᒃᓴᐃᑦ ᐅᕙᖓᑦ ᑐᕌᕈᒻᒥᒃ:   

http://www.enr.gov.nt.ca/sites/default/files/web_pdf_wd_bear_safety_brochure_1_ma

y_2015.pdf 

3. ᐱᑕᖃᕆᕗᑦ ᓇᓄᕐᓂᒃ ᐊᒃᖤᓂᒡᓗ ᐅᓗᕆᓇᑐᖃᖅᑎᑦᑎᑕᐃᓕᒪᒋᐊᕈᑎᑦ ᐊᑐᐃᓐᓇᐅᔪᑦ ᓇᓄᓕᕆᔩ 

ᑲᑐᔾᔨᖃᑎᒋᖏᓐᓂᒃ ᑕᕐᕆᔭᓯᐅᖅᓯᒪᓪᓗᑎᒃ ᓇᓄᓕᕆᓂᕐᒥᒃ ᐊᑐᐃᓐᓇᐅᔪᓂᒃ ᖃᓗᓇᐅᔭᖅᑐᓂᒃ, 

ᐅᐃᕕᖅᑎᑐᖅᑐᓂᒃ, ᐃᓄᒃᑎᑐᖅᑐᓂᒡᓗ ᐅᕙᖓᑦ ᑎᑭᓴᒐᒃᓴᐃᑦ ᖃᕆᑕᐅᔭᑯᑦ ᑐᕌᕈᑎᖓᓂᒃ 

http://www.bearsmart.com/play/safety-in-polar-bear-country/.  ᑐᑭᓯᓂᕐᕕᐅᔪᓐᓇᕐᒥᔪ 

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᓂ ᓇᓄᓂᒃ ᓴᐳᓐᓂᐊᖅᑕᐅᓯᒪᔪᓐᓇᕐᓂᖅ 

ᐊᑐᐃᓐᓇᐅᔪᓂᒃ ᐅᕙᖓᑦ ᑐᕌᕈᑎᖓᓂᒃ: http://www.pc.gc.ca/eng/pn-

np/nu/quttinirpaaq/visit/visit6/d.aspx ᐅᕝᕙᓗᓐᓂᑦ ᕿᒥᕐᕈᐊᖅᑕᐅᓗᑎᒃ 

“ᓴᐳᓐᓂᐊᖅᑕᐅᓯᒪᔪᓐᓇᕐᓂᖅ ᓇᓄᖅᑕᖃᖅᑐᓂ ᓄᓇᒥ” ᐅᖃᓕᒪᒐᕋᓚᖏᑦ ᑎᑭᓴᖅᑕᐅᔪᓐᓇᕐᒥᔪᑦ 

ᐅᕙᖓᑦ ᑐᕌᕈᑎᖓᓐᓂᒃ: http://www.pc.gc.ca/eng/pn-

np/nu/quttinirpaaq/visit/visit6/~/media/pn-

np/nu/auyuittuq/pdf/shared/PolarBearSafety_English.ashx 

ᐆᒪᔪᑦ ᐊᑦᑕᕆᔭᐅᔪᑦ  

4. ᐱᓕᕆᔪᒪᔪᖅ ᕿᒥᕈᐊᕐᓂᐊᖅᐳᖅ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓕᐊᓂᖓᓂᒃ ᑲᓇᑕᒥ 

“ᐊᕙᑎᒥᒃ ᖃᐅᔨᓴᕈᑎᒋᓯᒪᔭᖏᓂᒃ ᐱᐅᓂᖅᐹᖑᔪᓂᒃ ᐊᑐᒐᒃᓴᐃᑦ ᐆᒪᔪᓕᕆᓂᕐᒧᑦ 

ᐊᒥᓲᖏᓗᐊᓕᖅᑐᓂᒃ ᑲᓇᑕᒥ”, ᐊᑐᐃᓐᓇᐅᔪᓂᒃ ᐅᕙᖓᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᒥ 

ᑐᕌᕈᑎᓕᒃ: 

http://gov.nu.ca/sites/default/files/bear_safety_-_reducing_bear%20people_conflicts_in_nunavut.pdf
http://gov.nu.ca/sites/default/files/bear_safety_-_reducing_bear%20people_conflicts_in_nunavut.pdf
http://www.enr.gov.nt.ca/sites/default/files/web_pdf_wd_bear_safety_brochure_1_may_2015.pdf
http://www.enr.gov.nt.ca/sites/default/files/web_pdf_wd_bear_safety_brochure_1_may_2015.pdf
http://www.bearsmart.com/play/safety-in-polar-bear-country/
http://www.pc.gc.ca/eng/pn-np/nu/quttinirpaaq/visit/visit6/d.aspx
http://www.pc.gc.ca/eng/pn-np/nu/quttinirpaaq/visit/visit6/d.aspx
http://www.pc.gc.ca/eng/pn-np/nu/quttinirpaaq/visit/visit6/~/media/pn-np/nu/auyuittuq/pdf/shared/PolarBearSafety_English.ashx
http://www.pc.gc.ca/eng/pn-np/nu/quttinirpaaq/visit/visit6/~/media/pn-np/nu/auyuittuq/pdf/shared/PolarBearSafety_English.ashx
http://www.pc.gc.ca/eng/pn-np/nu/quttinirpaaq/visit/visit6/~/media/pn-np/nu/auyuittuq/pdf/shared/PolarBearSafety_English.ashx

http://www.sararegistry.gc.ca/virtual_sara/files/policies/EA%20Best%20Practices%2

02004.pdf.  ᑕᐃᒃᑯᐊ ᓇᓗᓇᐃᒃᑯᑕᖏᑦ ᖃᐅᔨᒪᑎᑦᑎᔾᔪᑎᒃᓴᓖᑦ ᐱᓕᕆᔪᒪᔪᓄᑦ 

ᖃᓄᐃᓕᐅᖃᑦᑕᕆᐊᖃᕐᓂᖅ ᑕᐃᒃᑯᐊ ᐆᒪᔪᐃᑦ ᐊᒥᓲᖏᓗᐊᖅᑐᑦ ᐱᔾᔪᑕᐅᓂᖏᓐᓂ, ᑕᐃᒃᑯᐊᓗ 

ᐆᒪᔪᐃᑦ ᖃᓄᐃᑦᑑᓂᖏᑦ ᐊᒥᓲᖏᓗᐊᓕᖅᑐᑦ ᑕᑯᔭᐅᓇᔭᕈᑎᒃ ᐅᕝᕙᓗᓐᓃᑦ ᐊᒃᑐᖅᑕᐅᓯᒪᓐᓂᕈᑎᒃ 

ᐱᓕᕆᐊᕆᔭᖏᓐᓄᑦ. 

ᑎᖕᒥᐊᑦ ᓄᑭᑐᐃᓐᓈᒦᓲᑦ  

5. ᐱᓕᕆᔪᒪᔪᖅ ᕿᒥᕐᕈᐊᕐᓂᐊᖅᑐᖅ ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᓐᓂᒃ “ᐱᒻᒪᕆᐅᔪᑦ 

ᑎᖕᒥᐊᖃᕐᕕᐅᕙᖕᓂᖏᓂᒃ ᓄᓇᑦᓯᐊᕐᒥᓗ ᓄᓇᕗᒻᒥᓗ”, ᐊᑐᐃᓐᓇᐅᔪᓂᒃ ᐅᕙᖓᓐ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓐᓂ ᑐᕌᕈᑎᓕᖕᒥ: 

http://publications.gc.ca/site/eng/317630/publication.html ᐊᒻᒪᓗ “ᐱᒻᒪᕆᐅᔪᓂᒃ 

ᑕᕆᐅᕐᒥ ᐆᒪᔪᐃᑦ ᐳᐃᔩᓪᓗ ᓇᔪᖅᐸᒃᑕᖏᑦ ᑎᖕᒥᐊᑦ ᓄᓇᕗᒻᒥ ᓄᓇᑦᓯᐊᕐᒥᓗ”, ᐊᑐᐃᓐᓇᐅᔪᑦ ᐅᕙᖓᑦ 

ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂ ᑐᕌᕈᑎᓕᖕᒥ:  

http://publications.gc.ca/site/eng/392824/publication.html. ᑕᐃᒃᑯᐊ ᓇᓗᓇᐃᒃᑯᑕᖏᑦ 

ᖃᐅᔨᒪᑎᑦᑎᔾᔪᑎᒃᓴᖃᕐᒪᑕ ᐱᓕᕆᔪᒪᔪᓄᑦ ᐱᒻᒪᕆᐅᓂᖏᓐᓂᒃ ᓄᓇᒥ ᑕᕆᐅᕐᒥᓗ ᐃᒪᕐᓂ 

ᐆᒪᔪᖃᕐᕕᐅᕙᒃᑐᓂᒃ ᓇᔪᒐᕆᔭᐅᕙᖕᓂᖏᓐᓂᒃ, ᐱᑕᖃᕆᐊᖃᒻᒪᕆᖕᓂᖏᓐᓄᑦ ᖃᓄᐃᓐᓂᐊᖏᒪᑕ 

ᐊᔾᔨᒌᖏᑦᑑᑎᑦ ᑎᖕᒥᐊᑦ ᑎᑭᑉᐸᖕᓂᖏᓐᓄᑦ ᑲᓇᑕᒧᑦ. 

6. ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᖃᓄᖅ ᓴᐳᓐᓂᐊᖅᑕᐅᑎᑦᑎᔪᓐᓇᕐᓂ ᑎᖕᒥᐊᕐᓂᒃ ᑎᑭᑉᐸᒃᑐᓂᒃ 

ᐊᕐᕋᒍᑕᒫᖅ ᐅᐱᖔᒃᑯᑦ, ᐅᓪᓗᖏᓐᓂᒡᓗ, ᒪᓐᓂᖏᓐᓂᒡᓗ, ᐸᕐᓇᐃᕙᓪᓕᐊᓂᔅᓯᓐᓂ ᐅᕝᕙᓗᓐᓃᑦ 

ᐱᓕᕆᓕᕈᔅᓯ ᐱᓕᕆᐊᒃᓴᔅᓯᓐᓂᒃ, ᑐᑭᓯᓂᐊᕐᕕᒋᓂᐊᖅᐸᓯᐅᒃ ᐊᕙᑎᓕᕆᔨᒃᑯᑦ ᑲᓇᑕᒥ 

ᐱᔮᖁᑕᐅᖏᑦᑐᓂᒃ ᐱᑕᖅᑕᐅᓯᒪᔪᓂᒃ ᖃᕆᑕᐅᔭᒃᑯᑦ ᑐᑭᓯᓂᐊᕐᕕᖓᑦ, ᑕᐃᒃᑯᓂᖓ ᓱᓕᔪᓂᒃ 

ᐅᓂᑉᑳᕈᕈᑎᓂᒃ ᑕᐃᔭᐅᔪᓂᒃ “ᐸᕐᓇᒃᐸᓪᓕᐊᓯᒪᕙᒌᕐᓂᖅ ᐱᐅᖏᑦᑐᒥᒃ ᐊᒃᑐᕐᓂᕐᓗᒃᑕᐅᖁᔨᖏᓐᓂᖅ 

ᑎᖕᒥᐊᕐᓂᒃ ᐅᐱᖓᒃᑯᑦ ᑎᑭᑉᐸᒃᑐᓂᒃ, ᐅᓪᓗᖏᓐᓂᒃ, ᐊᒻᒪᓗ ᒪᓐᓂᖏᓐᓂᒃ” ᐊᑐᐃᓐᓇᐅᔪᓂᒃ ᐅᕙᖓᑦ 

ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂᒃ ᑐᕌᕈᑎᓕᖕᒥ: 

http://publications.gc.ca/collections/collection_2013/ec/CW66-324-2013-eng.pdf. 

ᐃᑦᑕᕐᓂᓴᐃᑦ ᐱᓕᕆᔪᑕᐅᔪᓐᓇᖅᑐᑦ 

7. ᐱᓕᕆᑎᓪᓗᒋᑦ ᖃᐅᔨᓴᖅᓯᕙᓪᓕᐊᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕐᒪᑦ 

ᐃᑦᑕᕐᓂᓴᒥᓂᖅᑕᓕᖕᓂᑦ ᖃᐅᔨᓇᓱᐊᖅᑐᖃᓚᐅᖅᓯᒪᖏᒻᒪᑦ ᑐᒃᓯᕌᖑᔪᒥ ᐅᔭᕋᒡᓂᐊᕐᕕᐅᔪᒪᔪᒥ ᐊᒻᒪᓗ 

ᐱᑕᖃᑐᐃᓇᕆᐊᖃᕋᔭᕐᓂᖅᐸᑦ ᐃᑦᑕᕐᓂᓴᒥᓂᖅᑕᖃᑐᐃᓇᕆᐊᖃᕐᓗᓂ, ᑕᐃᒪᐃᒻᒪᓗ 

ᑐᒃᓯᕋᐅᑎᓕᖅᓯᒪᔪᖅ ᐅᖃᐅᔾᔨᔭᕆᐊᖃᕋᔭᖅᐳᖅ ᐃᓕᖅᑯᓯᓕᕆᔨᒃᑯᓐᓂᑦ ᐱᒋᐊᖅᑎᑦᑎᖁᓗᒋᑦ ᓄᓇᒥ 

ᐃᑦᑕᕐᓂᓴᒥᓂᓕᕆᓂᕐᒥᑦ ᖃᐅᔨᓴᖅᓯᓂᕐᒧᑦ ᐱᓕᕆᔾᔪᑎᒥ ᓯᕗᓂᖓᒍᑦ ᐱᓕᕆᒋᐊᓚᐅᖅᑎᓐᓇᒋᑦ 

ᐊᓰᓐᓇᓕᑎᕆᓂᕐᒥᑦ ᐱᓕᕆᐊᖃᕐᓂᕐᒥᓐᓂᒃ. 

ᐅᓗᕆᐊᓇᖅᑐᖅᑕᓖᑦ ᐊᑦᑕᓇᖅᑐᖅᑕᓖᑦ ᐊᒡᔭᖅᑐᖅᑕᐅᓂᖏᑦ  

8. ᑲᓇᑕᒥ ᐊᕙᑎᓕᕆᔨᒃᑯᑦ ᐊᑐᓕᖁᔨᔪᑦ ᑕᒪᐃᑕ ᐅᓗᕆᐊᓇᖅᑐᖅᑕᓖᑦ ᐊᑦᑕᓇᖅᑐᖅᑕᓖᓪᓗ 

ᐊᒃᑕᖅᑕᐅᔪᒃᓴᑦ ᐃᓚᖃᓯᐅᑎᓗᒍ ᐅᖅᓱᕐᔪᐊᑦ ᐊᑐᖅᑕᐅᓯᒪᔭᕇᖅᑐᑦ, 

ᓴᓗᒻᒪᖅᓴᖅᑕᐅᑦᓯᐊᕆᐊᖃᕐᓂᖏᓐᓂᒃ ᐊᒻᒪᓗ ᑕᒪᒃᑯᓄᙵ ᐊᒃᑕᕐᕕᐅᖃᑦᑕᓲᒧᑦ 

ᐃᒋᑕᐅᔭᕆᐊᖃᕆᓪᓗᑎᒃ.  

9. ᐱᓕᕆᐊᖃᒪᔪᖅ ᖃᐅᔨᒪᔭᕆᐊᖃᖅᑐᖅ ᐊᒡᔭᖅᑐᐃᓂᐊᕐᓂᕐᒥᑦ ᐊᒃᑕᖅᑕᐅᔪᒃᓴᓄᑦ ᑕᐃᒫᑦᓯᐊᖅ 

ᑎᑎᕋᖅᑕᐅᓯᒪᔭᕆᐊᖃᕐᓂᖏᓐᓂᒃ (ᐊᒃᑕᑰᖑᓂᕋᖅᑕᐅᓂᖏᓐᓂᒃ, ᐅᓗᕆᐊᓇᖅᑐᖅᑕᓖᑦ 

http://www.sararegistry.gc.ca/virtual_sara/files/policies/EA%20Best%20Practices%202004.pdf
http://www.sararegistry.gc.ca/virtual_sara/files/policies/EA%20Best%20Practices%202004.pdf
http://publications.gc.ca/site/eng/317630/publication.html
http://publications.gc.ca/site/eng/392824/publication.html
http://publications.gc.ca/collections/collection_2013/ec/CW66-324-2013-eng.pdf

ᐊᒡᔭᖅᑐᖅᑕᐅᓂᐊᕐᓂᖏᓐᓂᒃ, ᐊᓯᖏᓪᓗ.,) ᓇᒃᓴᖃᓯᐅᔾᔭᐅᖏᓐᓇᕆᐊᖃᖅᑐᑦ ᐅᓗᕆᐊᓇᖅᑐᖅᑕᓖᑦ 

ᐊᒡᔭᖅᑐᖅᑕᐅᑎᓪᓗᒋᑦ. ᐃᓚᒋᐊᒃᑲᓐᓂᕐᓗᒍ, ᐱᓕᕆᐊᖃᕈᒪᔪᖅ ᖃᐅᔨᒪᔭᕆᐊᖃᖅᑐᖅ 

ᐊᒡᔭᖅᑐᖅᑕᐅᓂᐊᕐᓂᖏᑦ ᐅᓗᕆᐊᓇᖅᑐᖅᑕᓖᑦ  ᓄᓇᕘᒥ ᒐᕙᒪᖓᓂ ᐊᕙᑎᓕᕆᔨᒃᑯᖏᑦᑎᒍᑦ 

ᖃᐅᔨᒪᔭᐅᔭᕆᐊᖃᕐᓂᖏᓐᓂᒃ ᐊᖓᔪᖅᑳᖓᓐᓄᑦ. ᐊᖓᔪᖅᑳᖓᑦ ᐅᖄᓚᕕᐅᔪᓐᓇᖅᑐᖅ (867) 975-

7748ᒧᑦ ᐊᒡᔭᖅᑐᖅᑕᐅᓂᐊᕐᓂᖏᓐᓂᒃ ᐅᓗᕆᐊᓇᖅᑐᖅᑕᓖᑦ ᑭᓲᔭᕆᐊᖏᓐᓂᒡᓗ ᐊᑦᑕᓇᖅᑐᖅᑕᓖᓪᓗ 

ᐊᒡᔭᖅᑐᖅᑕᐅᓂᐊᕐᓂᖅᐸᑕ.   

10. ᐱᓕᕆᐊᖃᒪᔪᖅ ᐊᖏᕈᒻᒥᒃ ᐅᕝᕙᓘᓐᓃᑦ ᑎᑎᖃᒃᑯᓪᓘᓐᓃᑦ ᑎᑎᕋᖅᑕᐅᓯᒪᔪᒥᒃ ᐊᒃᑕᑰᑦ 

ᓇᖕᒥᓂᖃᖅᑐᒧᑦ /ᐊᒃᑕᖂᓕᕆᔨᒧᓪᓖᓐᓃᑦ ᐊᒃᑕᕐᕕᖕᒥ ᐊᒃᑕᑰᑦ ᐃᒋᐅᖃᖅᑕᐅᓂᐊᕐᓂᖏᓐᓂᒃ 

ᐱᓕᕆᐊᕆᔭᖓᓐᓄᑦ ᐊᒃᑕᖂᑦ ᐃᒋᑕᐅᓛᕐᓂᐊᕐᓂᖏᓐᓂᒃ.  

ᐱᐊᓂᒋᐊᕈᑎᖏ 

ᐅᓇ ᑐᖓᕕᐅᔪᖅ ᐊᕙᑎᓕᕆᔨᑦ ᖃᐅᔨᓴᕐᓂᖓᑕ ᐃᓱᒪᓕᐊᖓᓐᓄᑦ ᑐᕋᖓᑉᓗᓐᓂ Parks Canada’s 

“Douglas Harbour Shelter”. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᓂᐊᖅᐳᑦ 

ᐅᖃᖃᑎᒋᔭᐅᔪᒪᓐᓂᖅᐸᑕ ᒥᓂᔅᑕᒻᒧᑦ ᑕᑉᓱᒥᖓ ᐅᓂᑉᑲᒻᒥᒃ ᐅᖃᐅᓯᖃᕐᓗᑎᒃ ᐊᑐᕆᐊᖃᓕᕐᓂᖅᐸᑦ. 

 

ᐅᓪᓗᖅ      ᒪᐃ 4, 2020      ᖃᒪᓂᑦᑐᐊᖅ, ᓄᓇᕗᑦ. 

 

 

______ _______ 

ᑲᕕᖅ ᑲᓗᕋᒃ, ᐃᒃᓯᕙᐅᑕᐅᑲᐃᓐᓇᖅᑐᖅ 

 

 
ᑐᓂᔭᐅᖃᓯᐅᑎᔪᑦ:  ᐃᓚᓕᐅᔾᔭᐅᓯᒪᔪᖅ A: ᓂᕕᐅᕐᓇᖅᓯᓯᒪᔪᑦ ᓂᕐᔪᑎᑦ ᓄᓇᕗᒻᒥ 

ᐃᓚᓕᐅᔾᔭᐅᓯᒪᔪᖅ A: ᓂᕕᐅᕐᓇᖅᓯᓯᒪᔪᑦ ᓂᕐᔪᑎᑦ ᓄᓇᕗᒻᒥ 

ᐊᑐᖁᔭᐅᓂᖓᓄᑦ ᐊᕕᒃᓯᒪᓂᐅᑉ 79(2) ᐅᕙᓂ ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ (SARA), 

ᐱᑐᐃᓐᓇᕆᐊᖃᕐᓂᖓᑕᓗ ᐊᒃᑐᐃᓂᐅᑉ ᓂᕐᔪᑎᓂᒃ ᓄᓇᖁᑎᖏᓐᓂᒡᓗ, ᖃᓄᐃᓕᐅᕈᑕᐅᓂᐊᖅᑐᑦ 

ᐊᕿᒃᓯᒪᔭᕆᐊᖃᖅᐳᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᖃᐅᔨᓴᒐᐅᓗᑎᒡᓗ ᐊᒃᑐᐃᓂᖏᑦ. ᐱᓕᕆᐊᕐᒧᑦ ᐊᒃᑐᐃᓂᐅᔪᑦ 

ᐊᓯᐊᖑᖅᑎᑦᓯᔪᖕᓇᖅᐳᑦ ᓂᕐᔪᑎᓂᒃ, ᐱᓕᕆᐊᕐᓄᓕᐊᖅᑕᓕᕐᓗᑎᒃ ᓄᓇᖁᑎᖏᓂᒡᓗ ᐊᒃᑐᐃᓗᑎᒃ. ᑕᒻᓇ 

ᐊᕕᒃᓯᒪᓂᖓ ᑐᕋᖓᔪᖅ ᓂᕐᔪᑎᓄᑦ ᑎᑎᕋᖅᓯᒪᔪᓄᑦ ᓇᓗᓇᐃᑯᑕᓕᖕᒥ 1 ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ 

ᐱᖁᔭᖅ (SARA), ᑎᑎᕋᖅᑕᐅᓯᒪᔪᑦ ᐃᖅᑐᐊᖅᑐᒻᒥ ᐊᑕᓐᓂ, ᖃᐅᔨᓴᖅᑕᐅᓯᒪᔪᓪᓗᕙ ᐅᑯᓇᖓᑦ ᑲᑎᒪᔨᐊᓚᑦ 

ᓂᕐᔪᑎᓄᑦ ᓂᕕᐅᕐᓇᖅᓯᓯᒪᔪᓄᑦ ᑲᓇᑕᒻᒥ (COSEWIC), ᐊᐳᖅᑕᐅᓯᒪᔪᓪᓗᕙ ᐱᓕᕆᑉᕕᖕᒧᑦ. ᑕᑉᑯᐊ 

ᑎᑎᕋᖅᓯᒪᔪᑦ ᐱᑕᖃᖏᓯᓐᓇᕆᐊᖃᖅᑐᑦ ᓂᕕᐅᕐᓇᖅᓯᓯᒪᔪᓂᒃ ᓂᕐᔪᑎᓂᒃ ᒐᕙᒪᑯᑦ ᐅᖃᐅᓯᕆᓯᒪᔭᖏᓐᓂᒃ. 

ᐅᑯᐊ ᑐᑭᓯᑲᓂᕈᑕᐅᔪᖕᓇᖅᑐᑦ ᓂᕕᐅᕐᓇᖅᓯᓯᒪᔪᑦ ᓂᒃᔪᑎᑦ ᓇᓕᐊᖑᓂᖏᓐᓂᒃ ᐃᖅᑐᐊᖅᑐᒻᒥ 

ᑎᑎᕋᖅᓯᒪᔪᓂ. 

 

▪ ᓇᓗᓇᐃᑯᑕᓕᖕᒥ 1 ᓇᓕᐊᖑᓂᖏᓐᓂᒃ ᓂᕐᔪᑎᑦ ᑎᑎᕋᖅᓯᒪᕗᑦ ᓂᕕᐅᕐᓇᖅᓯᓯᒪᔪᑦ ᐅᑯᓄᖓ 

ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ (SARA). ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ 

(SARA) ᑐᕋᖓᕗᖅ ᓂᕐᔪᑎᑦ ᖃᓄᐃᑐᓗᒃᑕᓄᑦ ᓇᓗᓇᐃᑯᑕᓕᖕᒥ 1. ᑕᐃᒍᓯᖓ 

“ᓇᓗᓇᐃᖅᑕᐅᓯᒪᔪᑦ” ᓂᕐᔪᑎᑦ ᓇᓕᐊᖑᓂᖏᓐᓂᒃ ᓇᓗᓇᐃᑯᑕᓕᖕᒥ 1. 

▪ ᓇᓗᓇᐃᑯᑕᓕᖕᒥ 2 ᐊᒻᒪ 3 ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ (SARA) ᓇᓗᓇᐃᖅᓯᕗᑦ 

ᓂᕐᔪᑎᑦ ᓇᓕᐊᖏᓂᖏᓐᓂᒃ ᐅᓗᕆᐊᓇᖅᑐᒥᓯᐅᖅᑐᑦ ᐅᑯᓇᖓᑦ ᑲᑎᒪᔨᐊᓚᑦ ᓂᕐᔪᑎᓄᑦ 

ᓂᕕᐅᕐᓇᖅᓯᓯᒪᔪᓄᑦ ᑲᓇᑕᒻᒥ (COSEWIC) ᓯᕗᓂᖓᓂ ᐊᒃᑑᐸ 1999 ᖃᐅᔨᓴᑲᓂᕆᐊᖃᖅᑐᑦ 

ᒪᓕᒐᕐᓂᒃ ᐊᕿᒃᓯᒪᔪᓂᒃ ᐊᑐᕐᓗᓂ ᐃᓚᐅᓕᑲᓂᕆᐊᒃᓴᖏᓐᓂᒃ ᓇᓗᓇᐃᑯᖃᖅᑐᒧᑦ 1.  

▪ ᐃᓚᖏᑦ ᓂᕐᔪᑎᑦ ᓂᕕᐅᕐᓇᖅᓯᓯᒪᔪᑦ ᐅᑯᓇᖓᑦ ᑲᑎᒪᔨᐊᓚᑦ ᓂᕐᔪᑎᓄᑦ ᓂᕕᐅᕐᓇᖅᓯᓯᒪᔪᓄᑦ 

ᑲᓇᑕᒻᒥ (COSEWIC) “ᐃᓱᒪᒋᔭᐅᓂᐊᖅᑐᑦ” ᓱᓕ ᓇᓗᓇᐃᑯᑕᓕᖕᒥ 1 ᓂᕐᔪᑎᓄᑦ 

ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ (SARA). ᑕᑉᑯᐊ ᓂᕐᔪᑎᑦ ᐃᓱᒪᒋᔭᐅᓯᒪᕗᑦ ᓇᓗᓇᐃᑯᑕᓕᖕᒥ 1, 

ᐃᓱᒪᒋᔭᐅᑲᓂᕆᐊᖃᖅᑐᑦ ᐅᖃᖃᑎᖃᕐᓗᓐᓂ ᖃᐅᔨᓴᑲᓂᕐᓗᒋᓪᓗ.  

 

ᓂᕐᔪᑎᑦ ᐅᓗᕆᐊᓇᖅᑐᒥᓯᐅᖅᑐᑦ ᑕᑯᔭᐅᓇᔭᕐᓂᖅᐸᑕ ᐊᒃᑐᒐᐅᓇᔭᕐᓂᖅᐸᑕᓗ, ᐊᒃᑐᐃᑕᐃᓕᓂᕐᒥᒃ 

ᐊᑐᕆᐊᖃᖅᐳᑦ. ᐱᓕᕆᓱᐊᖅᑐᖅ ᐊᒃᑐᖅᑕᐅᓕᔭᕆᐊᖃᖅᐳᖅ ᐃᔅᖢᐃᓕᓴᕐᓗᓂᓗᓐᓂᑦ ᑕᑉᑯᓂᖓ ᓂᕐᔪᑎᓂᒃ 

ᓄᓇᖁᑎᖏᓐᓂᒡᓗ ᐅᕙᒍᒋᔭᖏᓐᓂᒡᓗ. ᑕᒪᕐᒥᒃ ᐊᒃᑐᐊᔪᑦ, ᐊᒃᑐᐊᖏᑐᓪᓗ ᐊᓯᖏᓐᓂᒃ ᐊᒃᑐᐃᔪᖕᓇᖅᑐᑦ 

ᐃᓱᒪᒋᔭᐅᔭᕆᐊᖃᖅᐳᑦ. ᖃᐅᔨᒋᐊᕐᓗᓯ ᓂᕐᔪᑎᑦ ᓇᓕᐊᖑᓂᖏᑕ ᐅᓂᑉᑲᖓᓐᓂ ᖃᐅᔨᒪᔪᑎᒃᓴᓂᓗ 

ᖃᓄᐃᑐᓂᖏᑕ ᓂᕐᔪᑎᑦ ᓂᕕᐅᕐᓇᖅᓯᓯᒪᔪᑦ ᐅᕙᓐᓂ http://www.sararegistry.gc.ca ᑐᑭᓯᑲᓂᕈᑎᓐᓂ 

ᓇᓕᐊᖑᔪᑦ ᓂᕐᔪᑎᑦ ᓂᕕᐅᕐᓇᖅᓯᓯᒪᔪᑦ. 

 

ᖃᐅᔨᓴᕆᐊᖃᖅᑐᖅ ᐱᓕᕆᓱᐊᖅᑐᖅ ᐃᓱᒪᐅᓕᕐᓗᓐᓂ ᐊᒃᑐᐃᑕᐃᓕᔪᑕᐅᔪᑦ ᐅᕙᓗᕙ ᓇᓕᐊᒃ 

ᐊᑐᕆᐊᖃᖅᑐᑦ ᐊᒃᑐᐃᑕᐃᓕᓂᕐᒧᑦ. ᒥᑭᓂᖅᓴᐅᔪᒻᒥ, ᑕᒻᓇ ᖃᐅᔨᓴᕐᓂᖅ ᐃᓚᖃᕆᐊᖃᖅᐳᖅ 

ᓇᓂᓯᐅᕐᓂᖏᓐᓂᒃ ᐅᑉᓗᖏᓐᓂᒡᓗ ᑕᑯᔭᐅᓚᐅᖅᑐᑦ ᓂᕐᔪᑎᑦ ᓂᕕᐅᕐᓇᖅᓯᓯᒪᔪᑦ, ᖃᓄᐃᓐᓂᖏᑦ ᐊᒻᒪ 

ᓱᔭᐅᓂᖏᑦ ᐊᓯᖏᓐᓄᑦ ᓂᕐᔪᑎᓄᑦ ᐱᓕᕆᐊᑉ ᐃᓗᐊᓐᓂ, ᖃᓄᕐᓗ ᐱᓕᕆᓱᐊᖅᑐᖅ ᐱᓕᕆᓚᐅᕐᒪᖓᑦ 

ᐊᒃᑐᐃᑕᐃᓕᑉᓗᓐᓂ ᓂᕐᔪᑎᓂᒃ, ᓄᓇᖁᑎᖏᓐᓂ ᐃᓂᒋᔭᖏᓐᓂᒡᓗ. ᑕᑉᑯᐊ ᖃᐅᔨᒪᔪᑎᒃᓴᑦ 

ᑐᓂᔭᐅᔭᕆᐊᖃᖅᐳᑦ ᐱᖁᔭᓕᕆᔨᓄᑦ ᑎᒥᐅᔪᓄᓪᓗ ᒥᐊᓂᖅᓯᓂᕐᒥᒃ ᐱᓕᕆᐊᖃᖅᑐᓄᑦ ᑕᐃᑉᑯᓄᖓ 

ᓂᕐᔪᑎᓄᑦ, ᑐᒃᓯᕋᒐᐅᔭᕋᖓᑕ. 

 

ᑕᐃᑉᑯᐊ ᓂᕐᔪᑎᑦ ᓂᕕᐅᕐᓇᖅᓯᓯᒪᔪᑦ ᓄᓇᕗᒥ ᒐᔭᒪᒃᑯᓐᓄᑦ ᒥᐊᓂᕆᔭᐅᔪᑦ, ᑕᑉᑯᐊ ᑐᓴᐅᒪᑎᑕᐅᑎᐊᕐᓗᑎᒃ 

ᐊᒃᑐᐃᑕᐃᓕᔪᑕᐅᓂᐊᖅᑐᑦ ᖃᐅᔨᓴᕈᑲᐅᓂᐊᖅᑐᓪᓗ ᐊᑐᒐᐅᓂᐊᖅᑐᑦ ᖃᐅᔨᒪᔭᐅᓗᑎᒃ ᑕᑉᑯᓄᖓ ᓂᕐᔪᑎᓄᑦ 

ᓂᕕᐅᕐᓇᖅᓯᓯᒪᔪᓄᑦ ᐱᓕᕆᐊᖑᔪᒻᒥᑦ. 

http://www.sararegistry.gc.ca/

ᐊᒃᑐᐃᑕᐃᓕᓂᖅ ᖃᐅᔨᓴᕐᓂᕐᓗ ᐱᓕᕆᐊᕆᔭᐅᓗᑎᒃ ᒪᓕᒐᐃᑦ ᒪᓕᒡᓗᒋᑦ ᒥᐊᓂᕆᔭᐅᓂᖏᓐᓄᑦ 

ᐅᑎᖅᑎᑕᐅᓂᖏᓐᓄᓪᓗ ᓂᕐᔪᑎᑦ ᒥᐊᓂᖅᓯᓂᕐᒧᑦ ᐸᕐᓴᐅᑎᑉ ᐃᓗᐊᓐᓂ. 

 

ᓇᓗᓇᐃᑯᑕᖏᑦ ᓂᕐᔪᑎᓄᑦ ᐃᓱᒪᓗᒋᔭᐅᓕᖅᑐᓄᑦ ᐱᖁᔭᖅ (SARA) ᐊᓯᐊᖑᕆᐊᖅᓯᒪᕗᑦ ᖃᖓᒥᐊᒃᑯᑦ 

ᓂᕕᐅᕐᓇᖅᓯᓯᒪᔪᑦ ᓂᕐᔪᑎᑦ ᖃᕆᑕᐅᔭᒥ ᑕᑯᒋᐊᒐᐅᔪᖕᓇᕐᖢᑎᒃ (www.sararegistry.gc.ca) ᐅᑉᓗᒥᒧᑦ 

ᖃᓄᐃᓕᕐᓂᖏᑦ ᓂᕕᐅᕐᓇᖅᓯᓯᒪᔪᑦ ᓂᕐᔪᑎᑦ. 

 

ᓄᑖᙳᕆᐊᖅᓯᒪᔪᖅ: ᓯᑎᐱᕆ 2019 
ᓄᓇᐃᓐᓇᕐᒥᐅᑕᑦ ᐆᒪᔪᑦ 

ᖁᐊᕐᓵᕐᓇᖅᑐᒦᑦᑐᑦ2 

ᑲᑎᒪᔩᑦ 

ᖃᓄᐃᓕᕐᓂᖏᓐᓄᑦ 

ᐊᑦᑕᕐᓇᖅᑐᒦᑦᑐᑦ ᓂᕐᔪᑏᑦ 

ᑲᓇᑕᒥᑦ ᑎᓕᔭᐅᔾᔪᑏᑦ 

ᖃᓄᐃᓕᐅᕈᑎᒃᓴᑦ 

ᐆᒪᔪᓂᒃ 

ᖁᐊᕐᓵᓇᖅᑐᒦᑦᑐᓄᑦ 

ᐱᖁᔭᕐᔪᐊᖅ (SARA) 

ᒐᕙᒪᒃᑯᑦ ᑲᑐᔾᔨᖃᑎᒌᖏᑦ 

ᐊᐅᓚᑦᑎᓂᕐᒥᑦ ᑲᒪᒋᔭᖃᕐᓂᕐᒧᑦ3 

ᑎᒻᒥᐊᑦ ᐅᖓᓯᒃᑐᓕᐊᓲᑦ 

ᓯᕝᔭᕆᐊᖅ (Buff-breasted 

Sandpiper) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᑳᒪᓐ ᓇᐃᑦᕼᐋᒃ (Common 

Nighthawk) 

ᖁᐊᕐᓵᕐᓇᖅᑐᒦᑦᑐᖅ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᓯᒡᔭᕆᐊᒃᔪᖅ (Eskimo 

Curlew) 

ᐱᑕᖃᕈᓐᓃᑐᐃᓐᓇᕆᐊᓖᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᕼᐋᓕᑲᓐ ᒥᑎᖅ 

(Harlequin Duck) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

Hᐃᐅᕆᔅ ᖁᐸᓄᐊᖅ 

(Harris’s Sparrow) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᕼᐅᐊᓐᑦ ᒍᕇᑉ (Horned 

Grebe) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᓇᐅᔭᖅ (Ivory Gull) ᐱᑕᖃᕈᓐᓃᑐᐃᓐᓇᕆᐊᓖᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᐋᓕᕝ ᓴᓂᐊᒍᑦ ᖁᐸᓄᐊᖅ 

(Olive-sided Flycatcher) 

ᖁᐊᕐᓵᕐᓇᖅᑐᒦᑦᑐᖅ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᑳᔫᖅ (Peregrine Falcon) ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᐊᐅᐸᖅᑐᓕᒃ ᐊᐃᓚᓐᑎᑲ 

ᓯᔾᔭᕆᐊᑦ (Red Knot 

Islandica Subspecies) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᓯᔾᔭᒥᐅᑕᐃᑦ ᓯᔾᔭᕆᐊᑦ 

(Red-necked Phalarope) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1  ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᕌᔅ ᓇᐅᔭᖅ (Ross’s Gull) ᖁᐊᕐᓵᕐᓇᖅᑐᒦᑦᑐᖅ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᐅᕋᔅᑎ ᕿᓂᕐᑕᖅ ᑎᖕᒥᐊᖅ 

(Rusty Blackbird) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᓯᐅᑎᑭᑦᑐᖅ ᐅᒃᐱᒃ (Short-

eared Owl) 

ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᐱᕈᖅᑐᐃᑦ 

 
2 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑲᒪᒋᔭᖃᕐᒪᑕ ᐃᒪᕐᒥᐅᑕᓂᒃ ᐆᒪᔪᓂᒃ. 

3ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ (ECCC) ᑲᓇᑕᓕᒫᒃᒧᑦ ᐱᓕᕆᐊᖃᕐᒪᑕ ᓴᐳᔾᔨᓯᒪᓇᓱᕐᓂᕐᒥᓐ ᐊᒻᒪ ᓴᖅᑭᑎᑦᑎᒃᑲᓐᓂᕋᓱᖕᓂᕐᒥᒃ 

ᐆᒪᔪᓂᒃ ᖁᐊᓵᖅᓇᖅᑐᒦᑦᑐᓄᑦ ᑲᓇᑕᒥᑦ, ᐊᒻᒪᓗ ᑲᒪᒋᔭᖃᖅᖢᑎᒃ ᐊᐅᓚᑦᑎᓂᕐᒥᒃ ᑎᖕᒥᐊᓂᒃ ᓇᓗᓇᐃᖅᑕᐅᓯᒪᓂᖏᑦᑎᒍᑦ ᐅᕙᓂ ᑎᒻᒥᐊᑦ ᐅᖓᓯᒃᑐᓕᐊᓲᓄᑦ 

ᑲᑎᒪᓂᕐᔪᐊᒥᑦ ᐱᖁᔭᕐᔪᐊᖅᒥ (MBCA). ᖃᐅᑕᒫᓐ ᐊᐅᓚᑦᑎᓂᕆᔭᐅᔪᑦ ᓄᓇᒥᐅᑕᓂᒃ ᐆᒪᔪᓂ ᐅᖃᐅᓯᐅᓯᒪᙱᑦᑐ ᐅᕙᓂ MBCA-ᑯᑎᒍᑦ ᑲᒪᒋᔭᐅᔭᕆᐊᖃᖅᐳᑦ 

ᑎᐅᕆᑑᕆᒥ ᒐᕙᒪᓄᑦ. ᐆᒪᔪᐃᑦ ᐅᓄᕐᓂᖏᑦ ᒫᓐᓇ ᑲᓇᑕᐅᑉ ᒥᕐᖑᐃᕐᓯᕕᖏᑦ ᐊᐅᓚᑕᐅᖃᑦᑕᕐᒥᔪᑦ ᐱᔪᓐᓇᐅᑎᖃᖅᑎᑕᐅᓂᒃᑯᑦ ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥᑦ 

ᐱᓕᕆᔨᓄᑦ.  

http://www.sararegistry.gc.ca/


 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 

ᒪᒃᐱᒐᖅ 22 ᐅᑯᓇᖓᑦ 22 

ᓄᓇᐃᓐᓇᕐᒥᐅᑕᑦ ᐆᒪᔪᑦ 

ᖁᐊᕐᓵᕐᓇᖅᑐᒦᑦᑐᑦ2 

ᑲᑎᒪᔩᑦ 

ᖃᓄᐃᓕᕐᓂᖏᓐᓄᑦ 

ᐊᑦᑕᕐᓇᖅᑐᒦᑦᑐᑦ ᓂᕐᔪᑏᑦ 

ᑲᓇᑕᒥᑦ ᑎᓕᔭᐅᔾᔪᑏᑦ 

ᖃᓄᐃᓕᐅᕈᑎᒃᓴᑦ 

ᐆᒪᔪᓂᒃ 

ᖁᐊᕐᓵᓇᖅᑐᒦᑦᑐᓄᑦ 

ᐱᖁᔭᕐᔪᐊᖅ (SARA) 

ᒐᕙᒪᒃᑯᑦ ᑲᑐᔾᔨᖃᑎᒌᖏᑦ 

ᐊᐅᓚᑦᑎᓂᕐᒥᑦ ᑲᒪᒋᔭᖃᕐᓂᕐᒧᑦ3 

ᐳᐊᓯᐅᑦ ᐳᕋᐃᐊᒻ 

(Porsild’s Bryum) 

ᖁᐊᕐᓵᕐᓇᖅᑐᒦᑦᑐᖅ ᐃᓚᖓᑦ 1 ᓄᓇᕗᒻᒥ ᒐᕙᒪᒃᑯᓐᓂ 

ᖁᐱᕐᕈᒐᓚᐃᑦ 

ᑐᕌᓐᔅᕘᔅ ᓚᐃᑎ ᐲᑐᓪ 

(Transverse Lady 

Beetle) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᓄᓇᕗᒻᒥ ᒐᕙᒪᒃᑯᓐᓂ 

ᓄᓇᒥᐅᑕᐃᑦ ᐆᒪᔪᐃᑦ 

ᑐᒃᑐᑦ (ᑖᕕᓐ ᐊᒻᒪ ᔫᓂᐊᓐ) ᐱᑕᖃᕈᓐᓃᑐᐃᓐᓇᕆᐊᓖᑦ ᐃᓚᖓᑦ 1 ᓄᓇᕗᒻᒥ ᒐᕙᒪᒃᑯᓐᓂ 

ᑐᒃᑐᑦ (ᐱᐅᕋᓐ ᒍᕋᐅᓐ) ᖁᐊᕐᓵᕐᓇᖅᑐᒦᑦᑐᖅ ᐃᓂᖃᙱᑦᑐᖅ ᓄᓇᕗᒻᒥ ᒐᕙᒪᒃᑯᓐᓂ 

ᑐᒃᑐᑦ (ᑑᕐᖓᑦ ᑭᙵᐃᑦ) ᐱᑕᖃᕈᓐᓃᑐᐃᓐᓇᕆᐊᓖᑦ ᐃᓂᖃᙱᑦᑐᖅ ᓄᓇᕗᒻᒥ ᒐᕙᒪᒃᑯᓐᓂ 

ᐊᒃᓚᐃᑦ (ᐱᖓᖕᓇᕐᒦᑦᑐᑦ)  ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᐱᐅᕆ ᑐᒃᑐᐃᑦ  ᐱᑕᖃᕈᓐᓃᑐᐃᓐᓇᕆᐊᓖᑦ  ᐃᓚᖓᑦ 1 ᓄᓇᕗᒻᒥ ᒐᕙᒪᒃᑯᓐᓂ 

ᓇᓄᐃᑦ ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᖃᕝᕕᒃ ᐃᓲᒫᓘᑎᐅᓗᐊᕐᑐᑦ ᐃᓚᖓᑦ 1 ᓄᓇᕗᒻᒥ ᒐᕙᒪᒃᑯᓐᓂ 

ᑕᕆᐅᒥᑦ ᐆᒪᔪᑦ 

ᐊᑦᓛᓐᑎᒃ ᐊᐃᕖᑦ 

(ᖁᑦᑎᒃᑐᒦᑦᑐᑦ) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᐊᑦᓛᓐᑎᒃ ᐊᐃᕖᑦ 

(ᕿᑎᐊᓃᑦᑐ/ᐊᑦᑎᒃᑐ) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᕿᓚᓗᒐᐃᑦ (ᑲᒻᐳᓚ ᓴᐅᓐ) ᖁᐊᕐᓵᕐᓇᖅᑐᒦᑦᑐᖅ ᐃᓚᖓᑦ 1 ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᕿᓚᓗᒐᐃᑦ (ᑕᓯᐅᔭᕐᔪᐊᑉ 

ᑲᓇᖕᓇᖓᓂ) 

ᐱᑕᖃᕈᓐᓃᑐᐃᓐᓇᕆᐊᓖᑦ  ᐃᓂᖃᙱᑦᑐᖅ  ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᕿᓚᓗᒐᐃᑦ (ᑲᓇᖕᓇᖓᓂᒃ 

ᖁᑦᑎᒃᑐᕐᒥᐅ-ᓴᓐᓂᕈᑎ) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᕿᓚᓗᒐᐃᑦ (ᑕᓯᐅᔭᕐᔪᐊᑉ 

ᐱᖓᖕᓇᖓᓂ) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᐃᖃᓗᓐᓄᑦ 

ᐊᑦᓛᓐᑎᒃ ᐃᖃᓗᐃᑦ 

(ᐅᑭᐅᕐᑕᖅᑐᕐᒥ ᑕᓯᕐᒥᐅᑕᑦ) 

ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᑲᓇᔪᐃᑦ (Fourhorn 

Sculpin) 

(ᑕᕆᐅᕐᒥᐅᑕᐅᙱᑦᑐᖅ) 

ᑲᑎᕐᓱᒐᐃᑦ ᓈᒻᒪᙱᓐᓂᖏᑦ ᐃᓚᖓᑦ 3 ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᓚᒻᑉᕕᔅ (Lumpfish) ᖁᐊᕐᓵᕐᓇᖅᑐᒦᑦᑐᖅ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᑲᐱᓇᑦᑎᓖᑦ ᓇᑖᕐᓇᐃᑦ ᐃᓲᒫᓘᑎᐅᓗᐊᕐᑐᑦ ᐃᓂᖃᙱᑦᑐᖅ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

 


